
«ՊԵՏԱԿԱՆ ՊԱՇՏՈՆՆԵՐ ԵՎ ՊԵՏԱԿԱՆ ԾԱՌԱՅՈՒԹՅԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ՎԱՐՁԱՏՐՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ Սյունիքի մարզպետի աշխատակազմ
	31.01.2024

	
	N 01//00688-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	2. ՀՀ Շիրակի մարզպետի աշխատակազմ
	01.02.2024

	
	N 01//00978-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	3. Ջրային կոմիտե
	01.02.2024

	
	N 01/06/491-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	4. ՀՀ Տավուշի մարզպետի աշխատակազմ
	01.02.2024

	
	N 03//00516-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	5. Հեռուստատեսության և ռադիոյի հանձնաժողով
	02.02.2024

	
	N Ե/02/04.1/121-24

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	6. ՀՀ Արմավիրի մարզպետի աշխատակազմ
	02.02.2024

	
	N 01/6.2/00794-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	7. ՀՀ Կոտայքի մարզպետի աշխատակազմ
	02.02.2024

	
	N 02/11․1/00883-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	8. Կրթության, գիտության, մշակույթի և սպորտի նախարարություն
	02.02.2024

	
	N 04/16/3252-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	9. ՀՀ Լոռու մարզպետի աշխատակազմ
	05.02.2024

	
	N 01/114,3/01003-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	10. Կադաստրի կոմիտե
	05.02.2024

	
	N ՍԹ/1782-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	11. Հարկադիր կատարումն ապահովող ծառայություն
	05.02.2024

	
	N Ե-7981-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	12. Կենտրոնական ընտրական հանձնաժողով
	02.02.2024

	
	N 01/11/35-2024

	Նախագծի 8-րդ հոդվածով առաջարկվող փոփոխության երկրորդ նախադասությունը հստակեցման կարիք ունի։ Նախագծով սահմանված է․ «Պետական պաշտոն և պետական ծառայության պաշտոն զբաղեցնող անձին լրացուցիչ արձակուրդային վճարը տրվում է տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն)։»։ Ներկայացված ձևակերպմամբ պարզ չէ, արդյոք պետական պաշտոն և պետական ծառայության պաշտոն զբաղեցնող անձին լրացուցիչ արձակուրդային վճարը տրվում է մաս-մաս, թե՝ ամբողջությամբ, եթե անձը տվյալ աշխատանքային տարում ձեռք բերված արձակուրդից օգտվում է մաս-մաս։ 
Նախագծի վերաբերյալ Կենտրոնական ընտրական հանձնաժողովն այլ դիտողություններ և առաջարկություններ չունի։
	Ընդունվել է ի գիտություն:
 Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): 



	13. Առողջապահության նախարարություն
	05.02.2024

	
	N ՎԳ/06.1/3243-2024

	1. Նախագծի 8-րդ հոդվածով նախատեսվում է պետական պաշտոն և պետական ծառայության պաշտոն զբաղեցնող անձանց լրացուցիչ արձակուրդային վճարը հատկացնել տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն), սակայն ներկայացված նախագծով ամբողջական չի կարգավորվելու փոփոխության հիմքում դրված խնդիրները, մասնավորապես` Նախագծով նախատեսվում է, որ արձակուրդային վճարները միանվագ վճարման փոխարեն վճարվեն արձակուրդի օրերին համամասնորեն` աշխատակիցների աշխատանքային տարվա լրանալուց շուտ ազատվելու պարագայում առաջացած պարտավորությունների չառաջացման նպատակով: Սակայն, յուրաքանչյուր աշխատանքային տարվա համար հասանելի արձակուրդի օրերը աշխատակիցները կարող են օգտագործել աշխատանքային տարվա սկզբում առանց վաստակելու այդ օրերի իրավունքը (մեկ ամիս աշխատելու պարագայում աշխատակիցը կարող է վերցնել իր արձակուրդը 1-ից մինչև 24 աշխատանքային օր տևողությամբ): Աշխատանքի վերադառնալուց հետո մինչև աշխատանքային տարվա լրանալը ազատվելու պարագայում, առաջանում է պարտավորություն չվաստակած արձակուրդի օրերի չափով, որը արձակուրդ գնալուց արդեն իսկ վճարվել էր:
Այսինքն փաստացի չի կարգավորվելու ներկայումս առկա խնդիրները:
2. Միաժամանակ հայտնում եմ, որ լրացուցիչ արձակուրդային վճարը միանվագ հատկացնելը հանդիսանում է լրացուցիչ շահադրդման մեխանիզմներից մեկը պետական պաշտոն և պետական ծառայության պաշտոն զբաղեցնելու ցանկություն ունեցող անձանց ներգրավելու համար:
	Ընդունվել է ի գիտություն:
 Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): 

	14. Հաշվեքննիչ պալատ
	05.02.2024

	
	N ՀՊԵ/02/80-2024

	Հաշվի առնելով, որ ամենամյա արձակուրդի տրամադրումը մասերով՝ օրենսդրությամբ սահմանված հնարավորություն է և արձակուրդը կարող է տրամադրվել նաև ամբողջությամբ, ուստի աշխատանքից ազատվող պետական պաշտոն և պետական ծառայության պաշտոն զբաղեցնող անձից հետգանձումներ կատարելու դեպքերն առաջարկվող փոփոխություններով չեն բացառվում, թեպետ այդպես է նշված Նախագծի հիմնավորումում։
Բացի այդ Նախագծի 8-րդ հոդվածում ներառված «Պետական պաշտոն և պետական ծառայության պաշտոն զբաղեցնող անձին լրացուցիչ արձակուրդային վճարը տրվում է տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն):» դրույթը, հաշվի առնելով, որ ձեռք բերված արձակուրդի իրավունքին համապատասխան օրերի քանակը կարող է չհամընկնել տրամադրվող արձակուրդի օրերի քանակին, տարընկալում կարող է առաջացնել, եթե չհստակեցվի, որ խոսքը տրամադրված օրերին է վերաբերում։
Հայտնում ենք նաև, որ 8-րդ հոդվածի վերջին՝ աշխատանքից ազատման դեպքին վերաբերող նախադասությունում առաջարկում ենք «տրվում է» բառը փոխարինել «հաշվարկվում է» բառով, հաշվի առնելով նորից այն, որ հետգանձման դեպքը այս փոփոխություններով չի բացառվում, ինչպես նաև կարծում ենք ավելորդ չէ լրացնել, որ հաշվարկվում է այն դեպքում, երբ անձին մինչև այդ չի տրամադրվել այն։
	Ընդունվել է մասամբ:
   Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): 


	15. Պաշտպանության նախարարություն
	05.02.2024

	
	N ՊՆ/510-ԳՔ/1116-2024

	1․ Նախագծի 1-ին հոդվածի 2-րդ, 2-րդ հոդվածի 1-ին և 5-րդ հոդվածի 2-րդ կետերում «գործառույթներ ունեցող» բառերից հետո լրացնել «կամ այդպիսի գործառույթներ չունեցող» բառերը՝ հաշվի առնելով, որ 01․02․2024թ․ Կառավարության կողմից հավանության է արժանացել և անհետաձգելի ռեժիմով ՀՀ Ազգային Ժողով է ներկայացվել «« Զինվորական ծառայության և զինծառայողի կարգավիճակի մասին» օրենքում լրացումներ կատարելու մասին» և ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» ՀՀ օրենքների նախագծերի փաթեթը, համաձայն որի ատեստավորում և դրա արդյունքներով հավելավճարի հաշվարկում է նախատեսվում նաև համապատասխան գործառույթներ չունեցող զինծառայողների համար,
2․ 8-րդ հոդվածի համաձայն՝ օրենքի 25-րդ հոդվածում խմբագրվող 3-րդ մասի՝
1) առաջին նախադասությունում անհրաժեշտ է հստակեցնել «հիմնական արձակուրդային վճար» հասկացությունը, քանի որ ՀՀ աշխատանքային օրենսգրքի 158-րդ և 169-րդ հոդվածների 1-ին մասերում չի օգտագործվում նշված եզրույթը, որի կապակցությամբ առաջարկում ենք «Հիմնական արձակուրդային վճարից բացի» բառերը փոխարինել «Ամենամյա արձակուրդի համար, բացի միջին աշխատավարձի վճարումից» բառերով, 
2) չորրորդ նախադասության բովանդակությունը տարընթերցման տեղիք է տալիս, որի կապակցությամբ առաջարկում ենք հստակեցնել, թե ամենամյա արձակուրդը տվյալ աշխատանքային տարում չօգտագործվելու (չտրվելու) և հաջորդ աշխատանքային տարի տեղափոխվելու դեպքում ինչ հիմքով կարող էր վճարված լինել լրացուցիչ արձակուրդային վճարը,
3) հինգերորդ նախադասությունում «արձակուրդի օրերին համամասնորեն» բառերը փոխարինել «հասանելիք արձակուրդի օրերի դիմաց» բառերով։
	Ընդունվել է :














Ընդունվել է մասամբ։
1) «Հիմնական արձակուրդային վճար» բառերը Օրենքի 25-րդ հոդվածում կիրառվող եզրույթ է, սակայն հաշվի առնելով ներկայացված առաջարկությունը Նախագծի 8-րդ հոդվածի փոփոխություններով «ամենամյա արձակուրդի համար հիմնական արձակուրդային վճարից» բառերից հետո առաջարկվում է լրացնել «(միջին աշխատավարձից)» բառերը։
2) Ընդունվել է, դրույթը շարադրվել է հետևյալ խմբագրությամբ․ «Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը, գլխավոր քարտուղարի անհատական իրավական ակտի հիման վրա տրվում է տվյալ օրացուցային տարվա վերջում, եթե մինչև այդ այն չի տրամադրվել:»։

3) Ընդունվել է, «արձակուրդի օրերին համամասնորեն» բառերը փոխարինվել է «հասանելիք արձակուրդի օրերի համար» բառերով:


	16. ՀՀ Արարատի մարզպետի աշխատակազմ
	06.02.2024

	
	N 01//00725-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	17. Միջուկային անվտանգության կարգավորման կոմիտե
	01.02.2024

	
	N 01/610/175-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	18. ՀՀ Արագածոտնի մարզպետի աշխատակազմ
	06.02.2024

	
	N 01//00685-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	19. Քաղաքացիական ավիացիայի կոմիտե
	06.02.2024

	
	N 1.1/11.1/646-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	20. Քաղաքաշինության կոմիտե
	06.02.2024

	
	N 01/02.1/1592-2024

	Հաշվի առնելով, որ համաձայն ՀՀ աշխատանքային օրենսգրքի 164-րդ հոդվածի 1-ին կետի՝ աշխատանքային տարին սկսվում է աշխատողի աշխատանքային պայմանագրով կամ աշխատանքի ընդունման մասին անհատական իրավական ակտով նախատեսված օրն աշխատանքի անցնելու օրվանից և ավարտվում է հաջորդ օրացուցային տարվա համապատասխան ամսին և ամսաթվին, գտնում ենք, որ Հիմնավորման 1-ին և 2-րդ կետերում նախանշած խնդիրների լուծման համար ավելի նպատակահարմար է, պահպանելով լրացուցիչ արձակուրդային վճարի միանվագ բնույթը, Նախագծի 8-րդ հոդվածով Օրենքի 25-րդ հոդվածի 3-րդ մասը շարադրել հետևյալ խմբագրությամբ.
«3. Հիմնական արձակուրդային վճարից բացի, պետական պաշտոն և պետական ծառայության պաշտոն զբաղեցնող անձին վճարվում է լրացուցիչ միանվագ արձակուրդային վճար` իր միջին ամսական աշխատավարձի չափով: Յուրաքանչյուր աշխատանքային տարվա համար տրամադրվում է մեկ լրացուցիչ միանվագ արձակուրդային վճար։ Պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը վճարվում է ամենամյա արձակուրդի վերջին մասը տրամադրելու ժամանակ: Պետական պաշտոն և պետական ծառայության պաշտոն զբաղեցնող անձի աշխատանքային տարվա չվճարված լրացուցիչ միանվագ արձակուրդային վճարը տրվում է աշխատանքային տարվա ավարտից հետո՝ այդ օրացուցային տարվա դեկտեմբեր ամսին: Աշխատանքից ազատվելու դեպքում լրացուցիչ միանվագ արձակուրդային վճարը տրվում է տվյալ աշխատանքային տարում ձեռք բերված արձակուրդի չօգտագործված օրերի համամասնությամբ:»:
Միաժամանակ հայտնում ենք, որ առաջարկվող նախագիծն ընդունվելու դեպքում անհրաժեշտություն կառաջանա փոփոխություներ կատարել նաև ՀՀ կառավարության 2018 թվականի նոյեմբերի 15-ի N 1287-Ն որոշման հավելվածում:

	Ընդունվել է մասամբ:
 Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում):  



	21. Միասնական սոցիալական ծառայություն
	07.02.2024

	
	N 02/12/6836-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	22. Արտաքին գործերի նախարարություն
	07.02.2024

	
	N 1111/6675-24

	Նախագծի 8-րդ հոդվածի համաձայն առաջարկվում է միանվագ միջին արձակուրդային վճարի փոխարեն հաշվարկը կատարել մաս-մաս՝ ըստ պետական ծառայողի՝ տվյալ աշխատանքային տարում աշխատած ամիսներին համապատասխան: Առաջարկվող փոփոխությունը բացասական հետևանք կունենա պետական ծառայողի սոցիալական երաշխիքի իրացման ճանապարհին, մասնավորապես՝ ամենամյա արձակուրդի իրավունքից օգտվելիս՝ հանգստի պարագայում: Միանվագ տրվող լրացուցիչ արձակուրդային գումարը պետական պաշտոն և պետական ծառայության պաշտոն զբաղեցնող անձին՝ ծախսերի տեսանկյունից, հնարավորություն է ընձեռում ապահովել հանգստի հնարավորություն: 
Հիմնավորման մեջ անդրադարձ է կատարվել այն հանգամանքին, որ վերը նշված հիմքով վերահաշվարկ կատարելու պարագայում «Կուտակային կենսաթոշակների մասին» Հայաստանի Հանրապետության օրենքի 8-րդ հոդվածի 4-րդ կետի համաձայն՝ ճշտված հաշվարկի արդյունքում վերահաշվարկվում է (փոխվում է) աշխատանքից ազատված անձի սոցիալական վճարի պարտավորությունը, և փոփոխության արդյունքում առաջացած տարբերության չափով գործատուի համար առաջանում է լրացուցիչ պարտավորություն և որ լրացուցիչ արձակուրդային գումարը մաս-մաս վճարելը լուծում է վերոնշյալ խնդիրը: Այս առումով հայտնում ենք, որ վերջնահաշվարկ կատարելիս միանվագ միջին արձակուրդային գումարը կազմում է հետվերադարձի ենթակա գումարի միայն մի մասը, ուստի այն մաս-մաս վճարելու պարագայում վերոնշյալ խնդիրը լուծվում է միայն մասնակիորեն:

	Ընդունվել է մասամբ:
 Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): 

	23. Պետական գույքի կառավարման կոմիտե
	06.02.2024

	
	N 01/13.6/687-2024

	Նախագծի 1-ին հոդվածի 1-ին կետում «1-ին կետի 2-րդ ենթակետի ա․ պարբերության» բառերը փոխարինել «1-ին մասի 2-րդ կետի «ա» ենթակետում» բառերով, իսկ 2-ր կետում «1-ին կետի 2-րդ ենթակետի բ․ պարբերությունը» բառերը փոխարինել «1-ին մասի 2-րդ կետի «բ» ենթակետը» բառերով։

	Ընդունվել է:


	24. Ներքին գործերի նախարարություն
	07.02.2024

	
	N 43/6/16633-24

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	25. ՀՀ Վայոց ձորի մարզպետի աշխատակազմ
	07.02.2024

	
	N 01/13.4/0925-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	26. ՀՀ Գեղարքունիքի մարզպետի աշխատակազմ
	07.02.2024

	
	N 02//1042-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	27. Հանրային ծառայությունները կարգավորող հանձնաժողով
	07.02.2024

	
	N ԱՍ/35.2-Ղ4-1/459-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	28. Անտառային կոմիտե
	07.02.2024

	
	N Ե/1/140-24

	«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ և լրացումներ կատարելու մասին» օրենքի նախագծի այսուհետ՝ Նախագիծ՝
1 1-ին հոդվածի 1-ին ենթակետից պարզ չէ, թե ինչով է պայմանավորված ինչպես նաև հատուկ մասնագիտացման համար» ձևակերպման անհրաժեշտությունը։ 
Պարզ չէ, թե ինչ է հասկացվում հատուկ մասնագիտացում հասկացության տակ, հատուկ մասնագիտացումն ո՞րն է, պետական պաշտոններ և պետական ծառայության պաշտոններ զբաղեցնող անձանց հատուկ մասնագիտացմանը վերաբերող մասով ի՞նչ օրենսդրական կարգավորումներ են տրված։ 





2  Նախագծի 8-րդ հոդվածով տրված՝  Այն դեպքում, երբ ամենամյա արձակուրդը տեղափոխվում է հաջորդ աշխատանքային տարի լրացուցիչ արձակուրդային վճարը տրվում է տվյալ օրացուցային տարվա վերջում, եթե պետական պաշտոն և պետական ծառայության պաշտոն զբաղեցնող անձին մինչև այդ չի տրամադրվել այն: ձևակերպումն լրացուցիչ հիմնավորման կարիք ունի։
 Ինչ վերաբերում է հիմնավորման մեջ նշված ՀՀ աշխատանքային օրենսգրքի 213-րդ հոդվածի 2-րդ մասի 5-րդ կետով սահմանված կարգավորմանը, ապա դրանում խոսք չկա արձակուրդի տեղափոխման մասին, նշված կետը կարգավորում է այն դեպքը, երբ գործատուին ունեցած աշխատողի պարտքերը մարելու համար աշխատավարձից պահվում կամ գանձվում են` չաշխատած օրերի համար վճարված գումարը, եթե աշխատողն ազատվում է աշխատանքից մինչև այն աշխատանքային տարվա ավարտը, որի համար նրան տրամադրվել էր արձակուրդ: Մինչդեռ տվյալ պարագայում խոսքը վերաբերում է ամենամյա արձակուրդի տեղափոխմանը և դրա կապակցությամբ հաջորդ աշխատանքային տարի լրացուցիչ արձակուրդային վճարի տրմանը։

	Ընդունվել է ի գիտություն:
1) «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ և փոփոխություններ կատարելու մասին» 2021 թվականի մարտի 24-ի ՀՕ-152-Ն օրենքով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 3-րդ հոդվածի 1-ին մասի 2-րդ կետի «ա» ենթակետը «փրկարար ծառայության» բառերից հետո լրացնել «, առանձնակի ռիսկայնության, ինչպես նաև հատուկ մասնագիտացման» բառերով: Այդ փոփոխության արդյունքում ոչ ճիշտ խմբագրությամբ է շարադրվել օրենքի հիշյալ հոդվածում սահմանված եզրույթը՝ զինվորական, քրեակատարողական և փրկարար ծառայության առանձնահատկություններով պայմանավորված հավելման տեսակը: Նախագծով առաջարկվող փոփոխությունը միտված է օրենքի հիշյալ եզրույթի ձևակերպումը վերականգնելն է:

2 Նախագծի 10-րդ հոդվածը խմբագրվել է և նախատեսվել է, որ պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): Նախագծի հիմնավորման մեջ նշված ՀՀ աշխատանքային օրենսգրքի 213-րդ հոդվածի 2-րդ մասի 5-րդ կետին կտարված հղումը վերաբերում է հիմնական և լրացուցիչ միանվագ արձակուրդային վճարների հետ գանձմանը, որին վերաբերող դրույթն է սահմանվել Նախագծի 8-րդ հոդվածում: 

	29. ՀՀ Նախագահի աշխատակազմ
	08.02.2024

	
	N ԱՂ-116-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	30. Կոռուպցիայի կանխարգելման հանձնաժողով
	09.02.2024

	
	N 01/478-2024

	Նախագծի 8-րդ հոդվածով նախատեսվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 25-րդ հոդվածի 3-րդ մասը շարադրել հետևյալ խմբագրությամբ․ «(...) Այն դեպքում, երբ ամենամյա արձակուրդը տեղափոխվում է հաջորդ աշխատանքային տարի լրացուցիչ արձակուրդային վճարը տրվում է տվյալ օրացուցային տարվա վերջում, եթե պետական պաշտոն և պետական ծառայության պաշտոն զբաղեցնող անձին մինչև այդ չի տրամադրվել այն: Աշխատանքից ազատվելու դեպքում լրացուցիչ արձակուրդային վճարը տրվում է տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն):»:
Առաջարկվում է նշված դրույթը շարադրել հետևյալ խմբագրությամբ. «(...) Այն դեպքում, երբ ամենամյա արձակուրդի չօգտագործած մասը տեղափոխվում է հաջորդ աշխատանքային տարի, լրացուցիչ արձակուրդային վճարը նույնպես տեղափոխվում է հաջորդ աշխատանքային տարի (չօգտագործված արձակուրդի օրերին համամասնորեն): Աշխատանքից ազատվելու դեպքում լրացուցիչ արձակուրդային վճարը տրվում է ձեռք բերված արձակուրդի իրավունքին համապատասխան (արձակուրդի օրերին համամասնորեն):»:
Առաջարկը պայմանավորված է Աշխատանքային օրենսգրքի 170-րդ հոդվածի 1-ին մասով սահմանված իրավանորմի պահանջով առ այն, որ ամենամյա արձակուրդի փոխարինումը դրամական հատուցմամբ չի թույլատրվում, մինչդեռ լրացուցիչ արձակուրդային վճարը աշխատանքային տարվա վերջում վճարելու օրենսդրական կարգավորում նախատեսելը կարող է դիտարկվել որպես փոխհատուցում չօգտագործված արձակուրդի օրերի համար: Լրացուցիչ արձակուրդային վճարը ամենամյա արձակուրդի համար վճարվող վճար է, ընդ որում, նշվածի համատեքստում, մասնավորապես նախագծի նույն դրույթով նախատեսվող կարգավորումը ևս սահմանում է, որ հիմնական արձակուրդային վճարից բացի, պետական պաշտոն և պետական ծառայության պաշտոն զբաղեցնող անձին վճարվում է լրացուցիչ արձակուրդային վճար:

	Ընդունվել է մասամբ:
 Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): Ինչ վերաբերում է Աշխատանքային օրենսգրքի 170-րդ հոդվածի կարգավորմանը, ապա հարկ է նկատել, որ այն վերաբերում է արձակուրդը դրամական փոխհատուցմամբ փոխարինելուն, մինչդեռ նախագծով առաջարկվում է լրացուցիչ միանվագ արձակուրդային վճարի տրամադրում։


	31. Էկոնոմիկայի նախարարություն
	08.02.2024

	
	N 09/2291-2024

	«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ առաջարկում ենք 8-րդ հոդվածով նոր խմբագրությամբ շարադրվող օրենքի 25-րդ հոդվածի 3-րդ մասում 5-րդ նախադասության «արձակուրդի օրերին համամասնորեն» բառերից առաջ լրացնել «չօգտագործված» բառը:
	Չի ընդունվել։
Առաջարկվող ձևակերպումն ավելի հստակ է։


	32. Միգրացիայի և քաղաքացիության ծառայություն
	08.02.2024

	
	N 01/01/09/7307-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	33. Տարածքային կառավարման և ենթակառուցվածքների նախարարություն
	08.02.2024

	
	N ԳՍ//4133-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	34. Սահմանադրական դատարանի աշխատակազմ
	08.02.2024

	
	N Ա/0107-2024

	«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ և լրացումներ կատարելու մասին» օրենքի նախագծի 8-րդ հոդվածի վերաբերյալ, որով առաջարկվում է Օրենքի 25-րդ հոդվածի 3-րդ մասը շարադրել նոր խմբագրությամբ, Սահմանադրական դատարանի աշխատակազմը կարծում է, որ ամենամյա արձակուրդի համար տրամադրվող մեկ լրացուցիչ արձակուրդային վճարն ամբողջությամբ վճարելու կարգի պահպանումն ավելի նպատակահարմար է, քան արձակուրդի օրերին համամասնորեն վճարելու եղանակի ներդրումը, քանի որ Սահմանադրական դատարանի դատավորները և աշխատակիցները հաճախ, ելնելով ծանրաբեռնվածությունից, աշխատանքային տարվա ընթացքում արձակուրդից օգտվում են մասերով (կարճաժամկետ հանգիստ, բուժում, կենցաղային խնդիրների լուծում), իսկ լրացուցիչ արձակուրդային վճարի լրիվ վճարումը նպաստում է վերոնշյալ խնդիրների լուծմանը։ 
Նախագծի մնացած հոդվածների վերաբերյալ Սահմանադրական դատարանի աշխատակազմն առաջարկություններ և դիտողություններ չունի։
	Ընդունվել է մասամբ:
 Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): 

	35. Արդարադատության նախարարություն
	09.02.2024

	
	N /10.1.2/5157-2024

	1. Նախագծի 1-ին, 2-րդ, 4-րդ և 5-րդ հոդվածների մասերի համարակալումներն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 7-րդ մասի կարգավորումը, համաձայն որի՝ օրենսդրական ակտի հոդվածները, մասերը և կետերը համարակալվում են արաբական թվանշաններով: (...) Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: 
2. Նախագծի 1-ին հոդվածի 1-ին և 2-րդ մասերում «1-ին կետի 2-րդ ենթակետի» բառերն առաջարկվում է փոխարինել «1-ին մասի 2-րդ կետի» բառերով՝ նկատի ունենալով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 3-րդ հոդվածի և «Նորմատիվ իրավական ակտերի մասին» օրենքի 14-րդ հոդվածի դրույթները:
3. Նախագծի 4-րդ հոդվածով առաջարկվում է Օրենքի 9-րդ հոդվածը լրացնել հետևյալ բովանդակությամբ 3.1-ին մասով. 
         «3․1․ Փրկարար ծառայության տնօրենի տեղակալներին ատեստավորման արդյունքներով որակավորման համար տրվում է հավելավճար, որի չափը և վճարման կարգը սահմանվում են Հայաստանի Հանրապետության կառավարության որոշմամբ։»։
	Այս կապակցությամբ հարկ է նկատել, որ Օրենքի 9-րդ հոդվածը վերաբերում է պետական պաշտոն և այլ պաշտոն զբաղեցնող անձանց վարձատրությանը, մինչդեռ առաջարկվող կարգավորմամբ նախատեսվում է փրկարար ծառայության տնօրենի տեղակալներին տրամադրել հավելավճար՝ ատեստավորման արդյունքներով որակավորման համար: Այդ առումով հարկ է նշել, որ Օրենքի 7-րդ հոդվածն անմիջապես վերաբերում է պետական պաշտոն և պետական ծառայության պաշտոն զբաղեցնող անձանց հավելավճարներին և դրանց հաշվարկման կարգին՝ ինչով պայմանավորված էլ Օրենքի այս պահին գործող 7-րդ հոդվածի խմբագրությամբ նախատեսված են հավելավճարին վերաբերող դրույթներ: Միևնույն ժամանակ, Նախագծի 2-րդ հոդվածով նախատեսվող փոփոխությամբ, որը վերաբերում է Օրենքի 7-րդ հոդվածին, նույնպես նախատեսված են փրկարար ծառայության տնօրենի տեղակալներին տրամադրվող հավելավճարի վերաբերյալ դրույթներ: Այս համատեքստում առնվազն պարզաբանման կարիք ունի վերոնշյալ լրացման նպատակը այն հաշվառմամբ, որ Օրենքում նույնաբովանդակ կարգավորում արդեն իսկ առկա է, իսկ «Նորմատիվ իրավական ակտերի մասին» օրենքի 13-րդ հոդվածի պահանջների համաձայն՝ նորմատիվ իրավական ակտերում պետք է բացառվեն իրավական նորմերի անհիմն կրկնությունները և ներքին հակասությունները:
Բացի այդ, հիշյալ լրացմամբ պայմանավորված անհամապատասխանություն է առաջանում նաև այն առումով, որ Նախագծի 2-րդ հոդվածով Օրենքի 7-րդ հոդվածում կատարվող փոփոխությամբ նախատեսվող ատեստավորման արդյունքներով որակավորման համար տրվող հավելավճարը հաշվարկվում է պաշտոնային դրույքաչափին դրամական բացարձակ մեծությամբ սահմանվող ավելացման միջոցով, իսկ Նախագծի 4-րդ հոդվածի 2-րդ մասով նախատեսվող լրացմամբ, նույն հավելավճարի չափը հաշվարկվում է Հայաստանի Հանրապետության կառավարության սահմանած կարգով: Ելնելով վերոգրյալից՝ Նախագծի 4-րդ հոդվածի 2-րդ մասով նախատեսվող լրացումը վերանայման կարիք ունի:
4. Նախագծի 8-րդ հոդվածով նախատեսվում է Օրենքի 25-րդ հոդվածի 3-րդ մասը շարադրել նոր խմբագրությամբ, որը վերաբերում է լրացուցիչ արձակուրդային վճարին: Մասնավորապես, հիշյալ հոդվածի 3-րդ մասի նախավերջին նախադասությամբ կարգավորված է միայն այն դեպքը, երբ ամենամյա արձակուրդը տեղափոխվում է հաջորդ աշխատանքային տարի ամբողջությամբ, իսկ աշխատողին տրվող լրացուցիչ արձակուրդային վճարը տրվում է տվյալ օրացուցային տարվա վերջում: Այս առումով պետք է նկատել, որ նախատեսված չէ կարգավորում այլ դեպքերի վերաբերյալ, օրինակ, երբ ամենամյա արձակուրդը մասերով վերցնելու դեպքում աշխատողը արձակուրդի օրերի մի մասը վերցնելիս որոշում է լրացուցիչ արձակուրդային վճարից չօգտվել, որի արդյունքում նշված վճարը չօգտագործված  արձակուրդի մնացած օրերի հետ տեղափոխվում է հաջորդ տարի: Ստացվում է մի իրավիճակ, երբ աշխատողին մեկ տարվա ընթացքում վճարման ենթակա է լինում և՛ նախորդ տարվա իր մնացած և տեղափոխված օրերի համար լրացուցիչ արձակուրդային վճարը, և՛ տվյալ տարվա համար նախատեսված արձակուրդի օրերի համար լրացուցիչ արձակուրդային վճարը: Այս առումով պարզ չէ, թե նման դեպքերում ինչ ընթացակարգով են տրամադրվելու մեկ տարվա ընթացքում 2 լրացուցիչ արձակուրդային վճարները:
Միաժամանակ, հայտնում եմ, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:

	1. Ընդունվել է:








2. Ընդունվել է:







3. Ընդունվել է, Նախագծից հանվել է առաջարկվող լրացումը: 
Միևնույն ժամանակ հարկ ենք համարում նշել, որ «պաշտոնային դրույքաչափին դրամական բացարձակ մեծությամբ սահմանվող ավելացում» ձևակերպմամբ սահմանվել է հավելավճարի հաշվարկման եղանակը, իսկ Կառավարության որոշմամբ առաջարկվում էր սահմանել հավելավճարի չափը և վճարման կարգը, ինչը սահմանված է Կառավարության 2023 թվականի հունիսի 1-ի  N 872-Ն որոշմամբ:




































4. Ընդունվել է մասամբ:
 Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): 

	36. Քննչական կոմիտե
	12.02.2024

	
	N 01/22/41572-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	37. Ֆինանսների նախարարություն
	13.02.2024

	
	N 01/34-1/2873-2024

	Նախագծի 8-րդ հոդվածով սահմանվում է, որ, եթե ամենամյա արձակուրդը տեղափոխվում է հաջորդ աշխատանքային տարի, ապա լրացուցիչ արձակուրդային վճարը տրվում է տվյալ օրացուցային տարվա վերջում, եթե պետական պաշտոն և պետական ծառայության պաշտոն զբաղեցնող անձին մինչև այդ չի տրամադրվել այն: 
Նշված դրութի ընդունումը կարևորում ենք՝ հաշվի առնելով, որ յուրաքանչյուր տարվա պետական բյուջեով հանրային իշխանության մարմինների պահպանման ծախսերում նախատեսվում են օրենսդրությամբ սահմանված պետական պաշտոն և պետական ծառայության պաշտոն զբաղեցնող անձանց համար լրացուցիչ արձակուրդային վճարի գումարները: Հետևաբար դրույթի ընդունումը կնպաստի յուրաքանչյուր տարվա պետական բյուջեի ծախսերի գծով բեռի թեթևացմանը՝ հաշվի առնելով պետական պաշտոն և պետական ծառայության պաշտոն զբաղեցնող անձանց աշխատանքից ազատվելու դեպքում վերջնահաշվարկների համար պահանջվող գումարների մեծությունը (տարիներ շարունակ կուտակված և չվճարված արձակուրդային վճարներ):
«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 8-րդ հոդվածի 3.1-ին մասի համաձայն՝ առաջին ատյանի ընդհանուր իրավասության դատարանի և վարչական դատարանի դատավորներին, դատախազին և քննչական կոմիտեում ինքնավար պաշտոն զբաղեցնող անձանց արտաժամյա, գիշերային ժամերին, հանգստյան, տոնական օրերին աշխատանքի համար հավելումներ չեն տրվում: Առանձնակի ռիսկային և մասնագիտացում պահանջող պաշտոն զբաղեցնող անձանց արտաժամյա, գիշերային ժամերին, հանգստյան, տոնական օրերին աշխատանքի համար հավելումներ չեն տրվում, եթե դրանք չեն կարգավորվում նույն օրենքի 9-րդ հոդվածի 3-րդ մասով։
Օրենքի 9-րդ հոդվածի 3-րդ մասի համաձայն՝ առանձնակի ռիսկային և մասնագիտացում պահանջող պաշտոն զբաղեցնող անձանց դրույքաչափերը սահմանվում են նույն օրենքի 1-ին հավելվածով՝ հաշվի առնելով նույն օրենքի 13-րդ, 14-րդ, 14.4-րդ, 16.1-ին հոդվածներով և նույն մասով նախատեսված առանձնահատկությունները: Առանձնակի ռիսկային և մասնագիտացում պահանջող պաշտոններում, առանձնահատկություններով պայմանավորված, տրվում են հավելումներ:
Օրենքի 13-րդ հոդվածի 5-րդ մասի համաձայն՝ Հակակոռուպցիոն դատարանի դատավորին, գործունեության ոլորտով պայմանավորված ռիսկայնությունից ելնելով, նույն օրենքով սահմանված կարգով տրվում է հավելում՝ պաշտոնային դրույքաչափի 60 տոկոսի չափով։
««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 3-րդ հոդվածով առաջարկվում է Օրենքի 8-րդ հոդվածի 3.1-ին մասից հանել «, եթե դրանք չեն կարգավորվում սույն օրենքի 9-րդ հոդվածի 3-րդ մասով» բառերը և ուժը կորցրած ճանաչել Օրենքի 9-րդ հոդվածի 3-րդ մասը:
Նախագծով առաջարկվող փոփոխությունների ընդունման դեպքում Օրենքով սահմանվելու է, որ առանձնակի ռիսկային և մասնագիտացում պահանջող պաշտոն զբաղեցնող անձանց արտաժամյա, գիշերային ժամերին, հանգստյան, տոնական օրերին աշխատանքի համար հավելումներ չեն տրամադրվելու:
Հարկ է նկատել, որ խնդրո առարկա կարգավորումները կարող են տարընկալում առաջացնել Օրենքի 13-րդ հոդվածի 5-րդ մասով սահմանված «գործունեության ոլորտով պայմանավորված ռիսկայնությունից ելնելով» ձևակերպման առնչությամբ:
Հնարավոր տարընկալումներից խուսափելու նպատակով առաջարկում ենք Օրենքով ներդաշնակեցնել հավելման տրամադրման չափանիշների ձևակերպումները:
	Ընդունվել է ի գիտություն:

































Ընդունվել է:
Նախագծում կատարվել է համապատասխան լրացում և օրենքի ամբողջ տեքստում սահմանվել է միասնական հասկացություն:


	38. Պետական եկամուտների կոմիտե
	13.02.2024

	
	N 03/3-1/8228-2024

	1․ Առաջակում ենք նախագծի 1-ին հոդվածի 1-ին մասում «1-ին կետի 2-րդ ենթակետի ա․ պարբերության» բառակապակցությունը փոխարինել «1-ին մասի 2-րդ կետի «ա» ենթակետի» բառակապակցությամբ, իսկ նախագծի 1-ին հոդվածի 2-րդ մասում «1-ին կետի 2-րդ ենթակետի բ․ պարբերության» բառակապակցությունը փոխարինել «1-ին մասի 2-րդ կետի «բ» ենթակետի» բառակապակցությամբ՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 3-րդ մասով սահմանված դրույթները։
2․ Նախագծի 1-ին հոդվածի 2-րդ կետի վերաբերյալ հայտնում ենք, որ ՀՀ պետական եկամուտների կոմիտեի կողմից մշակվել, շահագրգիռ մարմիններին շրջանառվել, 2023թ. հուլիսի 19-ից մինչև օգոստոսի 3-ը հանրային քննարկման է ներկայացվել և 2023թ. հոկտեմբերի 23-ին Ֆինանսատնտեսական նախարարական կոմիտեի նիստում դրական դիրքորոշում է ստացել «Հարկային ծառայության մասին» օրենքում փոփոխություններ և լրացումներ կատարելու մասին», «Մաքսային ծառայության մասին» օրենքում փոփոխություններ և լրացումներ կատարելու մասին», «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ և փոփոխություն կատարելու մասին» և «Քաղաքացիական ծառայության մասին» օրենքում փոփոխություն կատարելու մասին» Հայաստանի Հանրապետության օրենքների նախագծերի փաթեթը։ 2024թ. հունվարի 16-ին Ազգային ժողովի կողմից առաջին ընթերցմամբ ընդունվել է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագիծը (Կ-692-30.10.2023-ՊԻ-011/1), որի 1-ին հոդվածով նախատեսվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» 2013թ. դեկտեմբերի 12-ի ՀՕ-157-Ն օրենքի 3-րդ հոդվածի 1-ին մասի 2-րդ կետի «բ» պարբերությունում «Պետական պահպանության ծառայությունում զինվորական ծառայության պաշտոններ զբաղեցնող ծառայողների որակավորման համար՝ պաշտոնային դրույքաչափին դրամական բացարձակ մեծությամբ սահմանվող ավելացում» բառերից հետո լրացնել «կամ Պետական եկամուտների կոմիտեի ծառայողների կատարողականի գնահատման հիման վրա՝ պաշտոնային դրույքաչափին դրամական բացարձակ մեծությամբ սահմանվող ավելացում» բառերը:»: 
Առաջարկում ենք նախագծի 1-ին հոդվածի 2-րդ կետում նախատեսվող փոփոխությունում հաշվի առնել ՀՀ ԱԺ կողմից առաջին ընթերցմամբ ընդունված օրենքով նախատեսվող փոփոխությունը և նախագծի 1-ին հոդվածի 2-րդ կետում «Պետական պահպանության ծառայությունում զինվորական ծառայության պաշտոններ զբաղեցնող ծառայողների որակավորման համար՝ պաշտոնային դրույքաչափին դրամական բացարձակ մեծությամբ սահմանվող ավելացում» բառերից հետո լրացնել «կամ Պետական եկամուտների կոմիտեի ծառայողների կատարողականի գնահատման հիման վրա՝ պաշտոնային դրույքաչափին դրամական բացարձակ մեծությամբ սահմանվող ավելացում» բառերը: 
3․ Նախագծի 2-րդ հոդվածի 2-րդ կետով նախատեսվում է օրենքի 7-րդ հոդվածի 6․2-րդ մասը ուժը կորցրած ճանաչել։
Օրենքի նույն հոդվածի 7-րդ մասի համաձայն՝ պետական պաշտոն և պետական ծառայության պաշտոն զբաղեցնող անձանց վճարվող հավելավճարների ընդհանուր չափը, բացառությամբ Սահմանադրական դատարանի նախագահին, փոխնախագահին և դատավորին վճարվող, ինչպես նաև սույն հոդվածի 6.2-րդ մասով սահմանված, ինչպես նաև սույն հոդվածի 6.1-ին մասով սահմանված հավելավճարների, չի կարող գերազանցել սույն օրենքի 6-րդ հոդվածի 2-րդ մասով սահմանված չափը: Ուստի, առաջարկում ենք նախագծի շրջանակներում փոփոխություն կատարել նաև Օրենքի 7-րդ հոդվածի 7-րդ մասում։
4. Նախագծի 8-րդ հոդվածով նախատեսվում է Օրենքի 25-րդ հոդվածի 3-րդ մասը շարադրել հետևյալ խմբագրությամբ՝ «3․ Հիմնական արձակուրդային վճարից բացի, պետական պաշտոն և պետական ծառայության պաշտոն զբաղեցնող անձին վճարվում է լրացուցիչ արձակուրդային վճար` իր միջին ամսական աշխատավարձի չափով: Յուրաքանչյուր աշխատանքային տարվա ամենամյա արձակուրդի համար տրամադրվում է մեկ լրացուցիչ արձակուրդային վճար։ Պետական պաշտոն և պետական ծառայության պաշտոն զբաղեցնող անձին լրացուցիչ արձակուրդային վճարը տրվում է տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն): Այն դեպքում, երբ ամենամյա արձակուրդը տեղափոխվում է հաջորդ աշխատանքային տարի լրացուցիչ արձակուրդային վճարը տրվում է տվյալ օրացուցային տարվա վերջում, եթե պետական պաշտոն և պետական ծառայության պաշտոն զբաղեցնող անձին մինչև այդ չի տրամադրվել այն: Աշխատանքից ազատվելու դեպքում լրացուցիչ արձակուրդային վճարը տրվում է տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն): 
Վերոնշյալի վերաբերյալ հայտնում ենք, որ համաձայն Աշխատանքային օրենսգրքի (այսուհետ՝ Օրենսգիրք) 164-րդ հոդվածի 1-ին մասի յուրաքանչյուր աշխատանքային տարվա համար ամենամյա արձակուրդը տրամադրվում է տվյալ աշխատանքային տարում՝ ամենամյա արձակուրդ տրամադրելու մասին աշխատողի կողմից գործատուին ներկայացված դիմումի հիման վրա գործատուի ընդունած անհատական իրավական ակտով, բացառությամբ նույն հոդվածի 10-րդ մասով սահմանված դեպքի: Միաժամանակ, Օրենսգրքի 165-րդ հոդվածի 1-ին մասի 1-ին կետի համաձայն ամենամյա արձակուրդ տրամադրվում է աշխատանքային տարում փաստացի աշխատած ժամանակահատվածի համար։ Ուստի կարծում ենք, որ նախագծի 8-րդ հոդվածի 3-րդ նախադասությամբ առաջարկվող իրավակարգավորումը (այն է` պետական պաշտոն և պետական ծառայության պաշտոն զբաղեցնող անձին լրացուցիչ արձակուրդային վճարը տրվում է տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն)) հակասական է և հստակեցման կարիք ունի․ արդյո՞ք լրացուցիչ արձակուրդային վճարը տրվում է տվյալ աշխատանքային տարում ձեռք բերված արձակուրդի իրավունքին համապատասխան, թե տրամադրվող արձակուրդի օրերին համամասնորեն։ Նույն համատեքստում հստակեցման կարիք ունի նաև Նախագծի 8-րդ հոդվածի 5-րդ նախադասությամբ առաջարկվող իրավակարգավորումը։ 
Նախագծի 8-րդ հոդվածի 4-րդ նախադասության հետ կապված առաջարկում ենք հստակեցնել նաև հետևյալը՝ երբ պետական պաշտոն և պետական ծառայության պաշտոն զբաղեցնող անձին լրացուցիչ արձակուրդային վճարը տրվել է տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն)՝ ոչ լրիվ, ապա արձակուրդային օրերի մնացած մասը հաջորդ աշխատանքային տարի տեղափոխվելու դեպքում այդ օրերին համապատասխան լրացուցիչ արձակուրդային վճարի չտրամադրված մասն արդյոք տվյալ օրացուցային տարվա վերջում տրվելու է պետական պաշտոն և պետական ծառայության պաշտոն զբաղեցնող անձին, թե՝ ոչ։
Միաժամանակ առաջարկում ենք հստակեցնել նաև, թե Նախագծի 8-րդ հոդվածի 4-րդ նախադասությամբ առաջարկվող իրավակարգավորման (այն է՝ «Այն դեպքում, երբ ամենամյա արձակուրդը տեղափոխվում է հաջորդ աշխատանքային տարի լրացուցիչ արձակուրդային վճարը տրվում է տվյալ օրացուցային տարվա վերջում, եթե պետական պաշտոն և պետական ծառայության պաշտոն զբաղեցնող անձին մինչև այդ չի տրամադրվել այն։») դեպքում տվյալ օրացուցային տարվա վերջում լրացուցիչ արձակուրդային վճարը տրվելու է համապատասխան իրավական ակտի հիման վրա (հետևաբար անհրաժեշտ իրավական ակտեր ընդունելու լրացուցիչ ծանրաբեռնվածություն կառաջանա՝ հատկապես երբ պետական ծառայողների թիվը գերազանցում է 2000-ը), թե առանց իրավական ակտ ընդունելու:
	1. Ընդունվել է:








2. Ընդունվել է, Նախագծի 1-ին հոդվածի 2-րդ կետը համապատասխանեցվել է 2024 թվականի փետրվարի 28-ի ՀՕ-88-Ն օրենքով հիշյալ դրույթում կատարված լրացմանը:












































3. Ընդունվել է:












4. Ընդունվել է:
Լրամշակված Նախագծի 10-րդ հոդվածով խմբագրվել է, հաշվի առնելով սույն թվականի ապրիլի 19-ին Քաղաքացիական  ծառայության գրասենյակում Պետական եկամուտների կոմիտեի, Աշխատանքի և սոցիական հարցերի, Ֆինանսների նախարարությունների, Վարչապետի աշխատակազմի Ֆինսական և հաշվապահական հաշվառման վարչության ներկայացուցիչների մասնակցությամբ հիշյալ դրույթի քննարկման նպատակով կազմակերպված հանդիպման արդյունքները:









	39. Աշխատանքի և սոցիալական հարցերի նախարարություն

	N ՆՄ/ԺՍ-1-3/4845-2024

	0. «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետև՝ Օրենքի) 25-րդ հոդվածի 3-րդ մասի կարգավորումը թողնել անփոփոխ և նախագծի 8-րդ հոդվածի կարգավորումը հանել նախագծից։ Սույն առաջարկը պայմանավորված է հետևյալ հիմնավորմամբ.
Պետք է ելնել նախ Օրենքի 25-րդ հոդվածի 3-րդ մասով սահմանված երաշխիքի բուն նպատակից, այն է՝ պետական պաշտոն կամ պետական ծառայության պաշտոն զբաղեցնող անձին տրամադրել իր միջին ամսական աշխատավարձի չափով լրացուցիչ ֆինանսական միջոցներ, որը նա կօգտագործի կամ որը կնպաստի, որպեսզի պետական պաշտոն կամ պետական ծառայության պաշտոն զբաղեցնող անձը կարողանա իր հանգիստն ապահովել, օրինակ, որևէ հանգստի վայր մեկնելու կամ այլ տարբերակով։
Բացի այդ, Օրենքի 25-րդ հոդվածի՝ նախագծի 8-րդ հոդվածով նոր խմբագրությամբ ներկայացվող 3-րդ մասի կարգավորումները որքան էլ միտված են կարգավորելու վերջնահաշվարկի ժամանակ իրավակիրառական պրակտիկայում առկա որոշակի խնդիրներ (հիմք է ընդունվում նախագծի հիմնավորման համապատասխան հատվածում ներկայացված տեղեկատվությունը), սակայն նույն իրավակիրառ պրակտիկայում կարող են առաջացնել որոշակի այլ խնդիրներ։ Օրինակ, պետական ծառայողն ամենամյա արձակուրդն օգտագործում է նախապես՝ իր աշխատանքային տարվա սկզբին ամբողջությամբ, սակայն իրավունք է ձեռք բերած լինում 5 աշխատանքային օրվա համար։ Տվյալ պարագայում կստացվի, որ ծառայողը ստանալու է իր աշխատանքային տարվա հասանելիք հիմնական արձակուրդի բոլոր օրերի (օրինակ, 24 աշխատանքային օր) համար միջին օրական աշխատավարձի չափով աշխատավարձ և 5 օրվան համամասնորեն լրացուցիչ արձակուրդային վճար։ Արդյունքում, աշխատողի համար իր աշխատանքային տարվա՝ 24 աշխատանքային օրվա կտրվածքով լրացուցիչ արձակուրդային վճարից տրված չի լինի 19 օրվան համամասնորեն լրացուցիչ արձակուրդային վճարը։ Այնուհետև, մինչև տվյալ օրացուցային տարվա վերջ ձեռք կբերի, օրինակ՝ ևս 8 օրվան համամասնորեն լրացուցիչ արձակուրդային վճար, որը նախագծի 8-րդ հոդվածի կարգավորման հիմքով կտրվի ծառայողին՝ օրացուցային տարվա վերջում։ Արդյունքում մյուս օրացուցային տարի կտեղափոխվի ծառայողի 11 օրվան համամասնորեն լրացուցիչ արձակուրդային վճարը։ Այստեղ հարց է առաջանում, թե ծառայողը, երբ է ստանալու իր 11 օրվան համամասնորեն լրացուցիչ արձակուրդային վճարը, արդեն օգտվել էր իր տվյալ աշխատանքային տարվա բոլոր արձակուրդային օրերից և որևէ օր առկա չէ, որ աշխատողին տրամադրվի և դրա հետ միաժամանակ տրվի մնացած՝ 11 օրվան համամասնորեն լրացուցիչ արձակուրդային վճարը (նախագծով այս մասով կարգավորում առկա չէ)։ 
Մյուս օրինակում ծառայողը ցանկանում է իր ամենամյա արձակուրդային օրերից օգտվել և ստանալ 14 աշխատանքային օր, սակայն լրացուցիչ արձակուրդային վճարից իրավունք ունի, օրինակ, 11 օրվան համամասնորեն։ Ուստի ծառայողին կվճարվի իր աշխատանքային տարվա հասանելիք հիմնական արձակուրդի 14 օրերի համար միջին օրական աշխատավարձի չափով աշխատավարձ և 11 օրվան համամասնորեն լրացուցիչ արձակուրդային վճար։ Այնուհետև, մինչև տվյալ օրացուցային տարվա ավարտը երկու անգամ էլ տարբեր ժամանակահատվածներում վերցնում է արձակուրդ (մեկը՝ 7 օրով, մյուսը՝ 2 օրով)։ 7 օրով ամենամյա արձակուրդ վերցնելու ամսաթվի դրությամբ, ծառայողն իրավունք է ձեռք բերած լինում օգտվելու տվյալ աշխատանքային տարվա լրացուցիչ արձակուրդային վճարից՝ 17 օրվա համար, որից ծառայողին արդեն իսկ տրամադրվել էր 11 օրվան համապատասխան լրացուցիչ արձակուրդային վճար, ուստի ծառայողին իր 7 օրվա համար միջին օրական աշխատավարձով արձակուրդային վճարից բացի, պետք է վճարվի նաև 6 օրվա լրացուցիչ արձակուրդային վճարի գումար։ Հետագայում էլ, 2 օր ամենամյա արձակուրդից օգվելու ամսաթվի դրությամբ ծառայողն իրավունք է ձեռք բերած լինում տվյալ աշխատանքային տարվա լրացուցիչ արձակուրդային վճարից, օրինակ, 21 օրվա, որից տրամադրվել էր արդեն 17 օրվան համապատասխան լրացուցիչ արձակուրդային վճար (ստացվում է մնացել է 4 օրվան համապատասխան լրացուցիչ արձակուրդային վճար), ուստի ծառայողին իր 2 օրվա համար միջին օրական աշխատավարձով արձակուրդային վճարից բացի պետք է վճարվի նաև 4 օրվա լրացուցիչ արձակուրդային վճարի գումարը։
 Վերը նշված օրինակներում, ինչպես նաև հնարավոր նման շատ տարբեր իրավիճակներում ենթադրվում է բավականին մանրակրկիտ հաշվարկների և հաշվառումների իրականացում, ուստի շատ դեպքերում Օրենքի 25-րդ հոդվածի՝ նախագծի 8-րդ հոդվածով նոր խմբագրությամբ ներկայացվող 3-րդ մասի կարգավորումները կարող են շատ ավելի խնդրահարույց լինել, քան Օրենքի 25-րդ հոդվածի 3-րդ մասի գործող կարգավորումն է։
Հարկ է առանձին անդրադառնալ նաև նախագծի հիմնավորման մեջ նշված հետևյալ մտքին (մեջբերվում է բառացի). «Աշխատանքային օրենսգրքի 213-րդ հոդվածի 2-րդ մասի 5-րդ կետով սահմանված է, որ գործատուին ունեցած աշխատողի պարտքերը մարելու համար աշխատավարձից պահվում կամ գանձվում են` չաշխատած օրերի համար վճարված գումարը, եթե աշխատողն ազատվում է աշխատանքից մինչև այն աշխատանքային տարվա ավարտը, որի համար նրան տրամադրվել էր արձակուրդ: Հատկանշական է, որ վերը նշված հիմքով վերահաշվարկ կատարելու պարագայում «Կուտակային կենսաթոշակների մասին» Հայաստանի Հանրապետության օրենքի 8-րդ հոդվածի 4-րդ կետի համաձայն՝ ճշտված հաշվարկի արդյունքում վերահաշվարկվում է (փոխվում է) աշխատանքից ազատված անձի սոցիալական վճարի պարտավորությունը, և փոփոխության արդյունքում առաջացած տարբերության չափով գործատուի համար առաջանում է լրացուցիչ պարտավորություն: Վերը նշված խնդրի լուծման նպատակով՝ Նախագծով առաջարկվում է լրացուցիչ արձակուրդային վճարները վճարել ոչ թե միանվագ, այլ արձակուրդի օրերին համամասնորեն։» (մեջբերման ավարտ)։
Նշված մեջբերման կապակցությամբ հարկ է նկատի ունենալ, որ խնդիրն առկա է թե՛ պետական և թե՛ մասնավոր հատվածների գործատուների համար: Ուստի, եթե առկա է խնդիր, ապա դրան պետք է տրվի ընդհանուր, համակարգային լուծում: Հակառակ դեպքում, մասնավոր հատվածի գործատուն էլ իր հերթին իր ներքին իրավական ակտերով, աշխատանքային պայմանագրերով կստեղծի մի իրավիճակ, ինչը գործնականում կբացառի օրենքի՝ խնդրո առարկա դրույթի կիրառումը: Առաջարկում եմ վերհանել «Կուտակային կենսաթոշակների մասին» օրենքի 8-րդ հոդվածի 4-րդ մասի կիրառման դեպքերը՝ քանակական և գումարային, կատարել ուսումնասիրություններ և ըստ դրանց ձևակերպել համակարգային խնդիրը կամ ամրագրել այդ խնդրի բացակայությունը: Այնուհանդերձ, նախագծի ընդունումը չի բացառում վերահաշվարկի հնարավորությունը: Օրինակ, անձը, գտնվելով արձակուրդում, կարող է ներկայացնել ազատման դիմում, ինչը նշանակում է, որ արձակուրդի չօգտագործած օրերի համար պետք է կատարվի ճշտված հաշվարկ, վերահաշվարկվի (փոխվի) աշխատանքից ազատված անձի սոցիալական վճարի պարտավորությունը: Որպես խնդրի լուծում, առաջարկում եմ ՀՀ ֆինանսների նախարարի 2018 թվականի սեպտեմբերի 10-ի N 416-Ն, ՀՀ աշխատանքի և սոցիալական հարցերի նախարարի 2018 թվականի հոկտեմբերի 5-ի N 107-Ն և ՀՀ պետական եկամուտների կոմիտեի նախագահի 2018 թվականի սեպտեմբերի 14-ի N 561-Ն համատեղ հրամանով սահմանված՝ աշխատավարձի և դրան հավասարեցված այլ վճարումների ցանկի 1-ին կետի 1-ին ենթակետի «ե» պարբերությամբ բացառություն սահմանել նաև լրացուցիչ միանվագ արձակուրդային վճարի համար, որի արդյունքում նաև լրացուցիչ միանվագ արձակուրդային վճարից սոցիալական վճար չի պահվի: 
Ուստի, նախագծի 8-րդ հոդվածին՝ վերը նշված հիմնավորումների համատեքստում նախագծից հանելու պարագայում, ՀՀ աշխատանքի և սոցիալական հարցերի նախարարությունը հայտնում է իր պատրաստակամությունը վկայակոչված հրամանում համապատասխան փոփոխություններ կատարելու նախաձեռնությամբ հանդես գալու հարցում։
Նախագծի 8-րդ հոդվածը, այնուամենայնիվ, նախագծից չհանելու պարագայում, առաջարկվում է.
Օրենքի 25-րդ հոդվածի՝ նախագծի 8-րդ հոդվածով նոր խմբագրությամբ ներկայացվող 3-րդ մասի 4-րդ նախադասության՝
1) «երբ ամենամյա արձակուրդը» բառերից հետո լրացնել «կամ դրա մի մասը» բառերով՝ հաշվի առնելով ՀՀ աշխատանքային օրենսգրքի 167-րդ հոդվածի կարգավորումները.
2) «արձակուրդային վճարը» բառերից հետո լրացնել «(կամ մինչև օրացուցային տարվա վերջ ձեռք բերված արձակուրդի իրավունքին համամասնորեն տվյալ աշխատանքային տարվա լրացուցիչ արձակուրդային վճարի չտրված մասը)» բառերով։ 
Հակառակ պարագայում կստացվի, որ պետական պաշտոն և պետական ծառայության պաշտոն զբաղեցնող անձի տվյալ աշխատանքային տարվա լրացուցիչ արձակուրդային վճարը կտրվի արձակուրդ գնալու ամսաթվի դրությամբ ձեռք բերված արձակուրդի իրավունքին համապատասխան (արձակուրդի օրերին համամասնորեն), իսկ մնացած մասի տրամադրման կարգավորում առկա չի լինի։ 
Բացի վերը նշված 1-ին և 2-րդ ենթակետերով ներկայացված առաջարկությունների իրացումից, հաշվի առնելով այն, որ նախագծի 8-րդ հոդվածով առաջարկվող փոփոխությամբ ըստ էության վատթարացվում է պետական պաշտոն և պետական ծառայության պաշտոն զբաղեցնող անձի լրացուցիչ արձակուրդային վճարից օգտվելու գործող հնարավորությունը, անհրաժեշտ է անցումային դրույթներով սահմանել, որ 8-րդ հոդվածով նախատեսված կարգավորումը տարածվում է օրենքն ուժի մեջ մտնելուց հետո՝ յուրաքանչյուր աշխատողի հաջորդ աշխատանքային տարվանից։ 
2. առաջարկվում է նախագիծը լրացնել նոր հոդվածով, որով Օրենքի 26-րդ հոդվածի 1-ին մասը կշարադրվի հետևյալ բովանդակությամբ.
«1. Պետական պաշտոն և պետական ծառայության պաշտոն զբաղեցնող անձանց կամ նրանց ընտանիքի անմիջական անդամներին առողջության ապահովման, հիփոթեքային վարկի կամ պետական սուբսիդավորմամբ ուսանողական վարկերի ամսական վճարի մարման, ուսման վճարի, Հայաստանի Հանրապետությունում հանգստի ապահովման, մարզա-առողջարարական և սպորտային համալիրների, լողավազանների կամ այլ սպորտային կազմակերպությունների ծառայություններից օգտվելու միջոցով առողջ ապրելակերպի ձևավորման և ֆիզիկական կոփման նպատակով տրամադրվում է սոցիալական փաթեթ` Հայաստանի Հանրապետության կառավարության սահմանած կարգով և դեպքերում:»։
Օրենքի 26-րդ հոդվածի 1-ին մասի վերը նշված տարբերակում գործող կարգավորման տարբերակի նկատմամբ «առողջապահության ծառայությունների» բառերը փոխարինվել են «առողջության ապահովման» բառերով՝ նկատի ունենալով այն հանգամանքը, որ նախատեսվում է ՀՀ կառավորության կողմից սահմանված սոցիալական փաթեթի հատկացման կարգում (ՀՀ կառավարության 27.12.2012 թ. N 1691-Ն որոշման մեջ) սոցփաթեթի շահառուներին ապահովագրության համակարգում ներգրավելու փուլում սոցփաթեթի ծախսման ուղղություններում լրացնել ևս մեկ ուղղություն, որով սոցփաթեթի շահառուն, ցանկության դեպքում, հնարավորություն կունենա իր սոցփաթեթի տարեկան կամ տարիներ շարունակ իր սոցփաթեթի հաշվին կուտակված գումարներից ծախսել առողջության համապարփակ ապահովագրության ապահովագրավճարի մարման ուղղությամբ (սույն մոտեցումը ՀՀ վարչապետի մոտ 2024 թվականի հունվարի 8-ին տեղի ունեցած քննարկման ժամանակ զեկուցվել է նաև ՀՀ վարչապետին)։
Ուստի, քանի որ «առողջության ապահովում» բառերն ավելի ճկուն են և կարող են ներառել և՛ սոցփաթեթի գործող կարգում առողջապահական ծառայությունների ուղղությունը (օրինակ, ստոմատոլոգիական ծառայությունները), և՛ սոցփաթեթի առողջապահական փաթեթի բաղադրիչը, և՛ վերը նշված դեպքում՝ առողջության համապարփակ ապահովագրության ապահովագրավճարի մարումը, առաջարկում եմ Օրենքի 26-րդ հոդվածի 1-ին մասը շարադրել վերը նշված բովանդակությամբ։
	5. Ընդունվել է:
Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): 









































































































































































       
1. Ընդունվել է:





































	40. Շրջակա միջավայրի նախարարություն
	13.02.2024

	
	N 5/06.1.6/1576-2024

	1.	Անհրաժեշտ է պարզաբանել և հստակեցնել 1-ին հոդվածի 1 -ին ենթակետում նշված «ինչպես նաև հատուկ մասնագիտացման համար» արտահայտությունը, քանի որ պարզ չէ թե ինչ է հասկացվում հատուկ մասնագիտացում հասկացության տակ։ Պետական պաշտոններ և պետական ծառայության պաշտոններ զբաղեցնող անձանց հատուկ մասնագիտացմանը վերաբերող ի՞նչ օրենսդրական կարգավորումներ են տրված,










2.	նախագծի հիմնավորման տեքստում նշվում է, որ նախագծի 8-րդ հոդվածով առաջարկվող կարգավորման համար հիմք է հանդիսացել ՀՀ աշխատանքային օրենսգրքի 213-րդ հոդվածի 2-րդ մասի 5-րդ կետի և «Կուտակային կենսաթոշակների մասին»  օրենքի 8-րդ հոդվածի 4-րդ կետի պահանջները, որոնց լուծման համար նախագծով նախատեսվում է լրացուցիչ արձակուրդային վճարները միանվագ վճարելու փոխարեն վճարել արձակուրդի օրերին համամասնորեն, սակայն այս կարգավորման վերաբերյալ կան մի շարք նկատառումներ,
ա. հանրային ծառայողների գերակշիռ մասն իրենց արձակուրդը վերցնում են մաս-մաս՝ օգտվելով ՀՀ աշխատանքային օրենսգրքի 163-րդ հոդվածի կարգավորումից և դա սովորաբար լինում է ամռանը, որպեսզի կազմակերպեն իրենց հանգիստը։ Ամենամյա արձակուրդի մասերով տրամադրումը միաժամանակ պայմանավորված է այն հանգամանքով, որ չխաթարվի տվյալ կառուցվածքային ստորաբաժանման բնականոն գործունեությունը (հատկապես թափուր հաստիքներ ունեցող կառուցվածքային ստորաբաժանումներում)։ Նշվածով պայմանավորված՝ օրինակ քաղաքացիական ծառայության համակարգում յուրաքանչյուր աշխատանքային տարվա համար քաղաքացիական ծառայողին ամենամյա արձակուրդը տրամադրվում է տվյալ աշխատանքային տարում՝ ամենամյա արձակուրդի տրամադրման ժամանակացույցին համապատասխան, միաժամանակ նշեմ, որ ժամանակացույցը կազմվում է ծառայողների և ստորաբաժանման ղեկավարի փոխհամաձայնությամբ, 
բ. սովորաբար միջին վիճակագրությամբ ծառայողները մինչև 10 աշխատանքային օր կարող են իրենց թույլ տալ մեկնել հանգստի։ Առաջարկվող կարգավորումը հնարավորություն չի կարող տալ ծառայողին  կազմակերպել իր արտագնա կամ ներգնա հանգիստը, քանի որ տվյալ դեպքում հաշվարկված լրացուցիչ արձակուրդային վճարը և նույնքան օրվա համար հաշվարկված միջին աշխատավարձը չեն բավականացնի շարքային աշխատողին՝ ներկա շուկայական գների պարագայում օգտվելու իր հանգստի իրավունքից։ Առաջարկվող կարգավորման դեպքում ստացվում է, որ լրացուցիչ արձակուրդային վճարն ամբողջությամբ ստանալու համար ծառայողը ստիպված է իր ամենամյա արձակուրդը վերցնել ամբողջությամբ (ներառյալ լրացուցիչ արձակուրդը)՝ միաժամանակ խաթարելով տվյալ կառուցվածքային ստորաբաժանման բնականոն գործունեությունը, 
գ. բացի վերոնշյալ դեպքից կարող են լրացուցիչ արձակուրդային վճարի հետ կապվել նաև առողջական խնդիրների լուծման հետ կապված հարցեր, կամ այլ նմանատիպ դեպքեր, որոնք կարող են պահանջել ֆինանսական միջոցներ և ծառայողը կարող է հետաձգել իր բուժման կամ այլ գործընթացները՝ սպասելով օգտվելու ամբողջական լրացուցիչ արձակուրդային վճարի տրամադրման իրավունքից,
3.նախագծով առաջարկվող կարգավորումը հակասում է նաև ՀՀ աշխատանքային օրենսգրքի 164-րդ հոդվածի 2-րդ մասի պահանջին, ըստ որի՝ կողմերի համաձայնությամբ ամենամյա արձակուրդը կարող է տրամադրվել նաև մինչև աշխատողի՝ տվյալ գործատուի մոտ անընդհատ աշխատանքի վեց ամիսը լրանալը: Երկրորդ և յուրաքանչյուր հաջորդ աշխատանքային տարվա համար ամենամյա արձակուրդը տրամադրվում է աշխատանքային տարվա ընթացքում ցանկացած ժամանակ` ամենամյա արձակուրդի տրամադրման հերթականությանը համապատասխան: Հերթականության կարգը սահմանվում է կոլեկտիվ պայմանագրով, իսկ նման պայմանագրի բացակայության դեպքում` կողմերի համաձայնությամբ,
4. ստացվում է նախագծով առաջարկվող կարգավորումը խախտում է «Հանրային ծառայության մասին» օրենքով սահմանված հանրային պաշտոն զբաղեցնող անձանց և հանրային ծառայողների սոցիալական երաշխիքներից՝ ամենամյա վճարովի արձակուրդից լիիրավ օգտվելու ծառայողների իրավունքները, միաժամանակ խախտում է նաև ՀՀ աշխատանքային օրենսգրքի 36-րդ հոդվածով սահմանված աշխատանքային օրենսդրության սկզբունքները, բացի այդ՝ համաձայն ՀՀ աշխատանքային օրենսգրքի 105-րդ հոդվածի 2-րդ մասի՝ աշխատանքի էական պայմաններից է հանդիսանում աշխատաժամանակի (աշխատանքի և հանգստի) ռեժիմը և այս դեպքում խախտվելու է աշխատաժամանակի ռեժիմը՝ ծառայողների սոցիալական վիճակի վատթարացման արդյունքում։ Առաջարկվող կարգավորման ընդունման դեպքում վատթարանալու է ծառայողների սոցիալական վիճակը և խաթարվելու է ծառայողների հանգստի իրավունքը,
5. առաջարկում եմ նախագծի 8-րդ հոդվածի վերջին երկու նախադասությունները խմբագրել հետևյալ ձևով՝ «Այն դեպքում, երբ ամենամյա արձակուրդը տեղափոխվում է հաջորդ աշխատանքային տարի, լրացուցիչ միանվագ արձակուրդային վճարը տրվում է տվյալ օրացուցային տարվա վերջում, եթե պետական պաշտոն և պետական ծառայության պաշտոն զբաղեցնող անձին մինչև այդ չի տրամադրվել այն: Աշխատանքից ազատվելու դեպքում լրացուցիչ միանվագ արձակուրդային վճարը տրվում է տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն):»,
6. որպես խնդրի ևս մեկ լուծում՝ առաջարկում եմ նախատեսել դրույթ՝ Կառավարության 2018 թվականի նոյեմբերի 15-ի N 1287-Ն որոշման հավելվածի 31-րդ կետի բովանդակությանը համահունչ, միայն այն տարբերությամբ, որ արձակուրդը մասերով տրամադրելու դեպքում միանվագ լրացուցիչ արձակուրդային վճարը վճարել ոչ թե արձակուրդի առաջին մասի տրամադրման ժամանակ, այլ թողնել կողմերի համաձայնությամբ։ 	
	Ընդունվել է ի գիտություն:
1. «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ և փոփոխություններ կատարելու մասին» 2021 թվականի մարտի 24-ի ՀՕ-152-Ն օրենքով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 3-րդ հոդվածի 1-ին մասի 2-րդ կետի «ա» ենթակետը «փրկարար ծառայության» բառերից հետո լրացնել «, առանձնակի ռիսկայնության, ինչպես նաև հատուկ մասնագիտացման» բառերով: Այդ փոփոխության արդյունքում ոչ ճիշտ խմբագրությամբ է շարադրվել օրենքի հիշյալ հոդվածում սահմանված եզրույթը՝ զինվորական, քրեակատարողական և փրկարար ծառայության առանձնահատկություններով պայմանավորված հավելման տեսակը: Նախագծով առաջարկվող փոփոխությունը միտված է օրենքի հիշյալ եզրույթի ձևակերպումը վերականգնելն է:

2. Ընդունվել է ի գիտություն:
 Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): 


	41. Բարձր տեխնոլոգիական արդյունաբերության նախարարություն
	30.01.2024

	
	N 01/17.1/1363-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	42. Գլխավոր դատախազություն
	14.02.2024

	
	N /20.4/2859-2024

	Նախագծի 8-րդ հոդվածով առաջարկվում է Պետական պաշտոններ և պետական ծառայության պաշտոններ զբաղեցնող անձանց վարձատրության մասին» 2013 թվականի դեկտեմբերի 12-ի ՀՕ-157-Ն օրենքի 25-րդ հոդվածի 3-րդ մասը շարադրել նոր խմբագրությամբ՝ հետևյալ բովանդակությամբ՝ Հիմնական արձակուրդային վճարից բացի, պետական պաշտոն և պետական ծառայության պաշտոն զբաղեցնող անձին վճարվում է լրացուցիչ արձակուրդային վճար` իր միջին ամսական աշխատավարձի չափով: Յուրաքանչյուր աշխատանքային տարվա ամենամյա արձակուրդի համար տրամադրվում է մեկ լրացուցիչ արձակուրդային վճար։ Պետական պաշտոն և պետական ծառայության պաշտոն զբաղեցնող անձին լրացուցիչ արձակուրդային վճարը տրվում է տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն): Այն դեպքում, երբ ամենամյա արձակուրդը տեղափոխվում է հաջորդ աշխատանքային տարի լրացուցիչ արձակուրդային վճարը տրվում է տվյալ օրացուցային տարվա վերջում, եթե պետական պաշտոն և պետական ծառայության պաշտոն զբաղեցնող անձին մինչև այդ չի տրամադրվել այն: Աշխատանքից ազատվելու դեպքում լրացուցիչ արձակուրդային վճարը տրվում է տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն):
ՀՀ աշխատանքային օրենսգրքի 164-րդ հոդվածի 1-ին մասի համաձայն՝ (...) Աշխատանքային տարին սկսվում է աշխատողի աշխատանքային պայմանագրով կամ աշխատանքի ընդունման մասին անհատական իրավական ակտով նախատեսված օրն աշխատանքի անցնելու օրվանից և ավարտվում է հաջորդ օրացուցային տարվա համապատասխան ամսին և ամսաթվին:
Հաշվի առնելով այն, որ աշխատողի աշխատանքային տարին կարող է չհամընկնել օրացուցային տարվա հետ՝ առաջարկում ենք հստակեցնել, թե այն դեպքերում, երբ արձակուրդը տեղափոխվում է հաջորդ աշխատանքային տարի, երբ պետք է վճարվի լրացուցիչ արձակուրդային վճարը: Այսպես՝ Նախագծում նախատեսվում է, որ լրացուցիչ արձակուրդային վճարը պետք է վճարվի օրացուցային տարվա վերջում, սակայն հստակ չէ, թե խոսքը որ տարվան է վերաբերում, քանի որ աշխատողի աշխատանքային տարին, համաձայն ՀՀ աշխատանքային օրենսգրքի 164-րդ հոդվածի, կարող է ընդգրկել երկու օրացուցային տարիների համապատասխան ժամանակահատվածը, օրինակ՝ 2024 թվականի մարտից 2025-ի թվական մարտն ընկած ժամանակահատվածը և այլն: Բերված օրինակում անհասկանալի է՝ լրացուցիչ արձակուրդային վճարը տրվելու է 2024 թվականի օրացուցային տարվա վերջում, թե 2025 թվականի օրացուցային տարվա վերջում: 
Տարընկալումներից զերծ մնալու համար առաջարկում ենք հստակեցնել քննարկվող դրույթը՝ քննարկման առարկա դարձնելով արձակուրդը հաջորդ աշխատանքային տարի տեղափոխվելու դեպքում լրացուցիչ արձակուրդային վճարը աշխատանքային տարվա վերջում վճարելու տարբերակը: 

	5. Ընդունվել է մասամբ:
 Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): 

	43. Վիճակագրական կոմիտե
	14.02.2024

	
	N ՎԿ/3-06/286-2024

	Ի պատասխան Ձեր 30.01.2024թ. թիվ 46.3/3618-2024 գրության, սույնով առաջարկվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծից հանել 8-րդ հոդվածը, քանի որ ընդունվելու պարագայում կիրառարական հարթությունում կառաջանան մի շարք խնդրահարույց դեպքեր: 
Մասնավորապես, լրացուցիչ արձակուրդային վճարը աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն) տրամադրելու դեպքում, կառաջանա ամբողջ տարվա ընթացքում յուրաքանչյուր աշխատակցին անհատական մոտեցում ցուցաբերելու անհրաժեշտություն, մինչդեռ հանրային հատվածում կիրառվող հաշվապահական հաշվառման ավտոմատացված ծրագիրը՝ ՀԾ-հաշվապահ (Հանրային հատված), չունի լրացուցիչ արձակուրդային վճարների հաշվարկման գործիք, որը պետական մարմնի աշխատողների մեծ թվաքանակի պարագայում, կբացառի սխալվելու հավանականությունը: (Օրինակ՝ 1. մեկ աշխատանքային տարվա համար արձակուրդի հասանելի տարբեր օրերի (24 կամ 29) պարագայում, լրացուցիչ արձակուրդային վճարի մասերով հաշվարկելու համար միջին ամսական աշխատավարձը ձեռքով պետք է բաժանել 24-ի կամ 29-ի և ստացվածը բազմապատկել աշխատանքային տարում ձեռք բերված արձակուրդի իրավունքին համապատասխան օրերով:  2. նախագծի ընդունման առաջին տարում կառաջանան բազմաթիվ դեպքեր, որի արդունքում տրամադրված արձակուրդի ոչ բոլոր օրերի համար կհաշվարկվի և կվճարվի լրացուցիչ արձակուրդային վճար, որը որպես աշխատակցի համար վատթարացնող դրույթ, կբարձրացնի աշխատակիցների մոտ դժգոհության ալիք: 3. անհրաժեշտություն կառաջանա վարելու առանձին հաշվառում յուրաքանչյուր աշխատակցի աշխատանքային տարվա հասանելի օրերի համար չվճարված լրացուցիչ արձակուրդային վճարի մասով՝ օրացուցային տարվա վերջում վճարելու համար և այլ դեպքեր):

Միաժամանակ, առաջարկվում է Օրենքի 24-րդ հոդվածի /պետական ծառայողներին տրվող դրամական օգնության դեպքերը և պայմանները/ կիրառության իմաստով օրենքում հստակ սահմանել ընտանիքի անդամ հասկացությունը՝ ամրագրելով ընտանիքի անդամ հանդիսացող անձանց շրջանակը: Մասնավորապես դիտարկել, որ պետական ծառայողի ընտանիքի անդամ են համարվում ամուսինը, զավակը (նաև որդեգրողը, որդեգրվածը), ծնողը, ամուսնու ծնողը, խնամակալության կամ հոգաբարձության տակ գտնվող անձը, եղբայրը, քույրը:
	1. Ընդունվել է մասամբ:
 Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): 

	1․ Նախագծի 8-րդ հոդվածով նախատեսվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 25-րդ հոդվածի 3-րդ մասը շարադրել նոր խմբագրությամբ, այսպես․
«Հիմնական արձակուրդային վճարից բացի, պետական պաշտոն և պետական ծառայության պաշտոն զբաղեցնող անձին վճարվում է լրացուցիչ արձակուրդային վճար՝ իր միջին ամսական աշխատավարձի չափով։ Յուրաքանչյուր աշխատանքային տարվա ամենամյա արձակուրդի համար տրամադրվում է մեկ լրացուցիչ արձակուրդային վճար։ Պետական պաշտոն և պետական ծառայության պաշտոն զբաղեցնող անձին լրացուցիչ արձակուրդային վճարը տրվում է տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն)։ Այն դեպքում, երբ ամենամյա արձակուրդը տեղափոխվում է հաջորդ աշխատանքային տարի լրացուցիչ արձակուրդային վճարը տրվում է տվյալ օրացուցային տարվա վերջում, եթե պետական պաշտոն և պետական ծառայության պաշտոն զբաղեցնող անձին մինչև այդ չի տրամադրվել այն։ Աշխատանքից ազատվելու դեպքում լրացուցիչ արձակուրդային վճարը տրվում է տվյալ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն)։»։
«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» գործող օրենքի 25-րդ հոդվածի 3-րդ մասն ունի հետևյալ բովանդակությունը․ «Հիմնական արձակուրդային վճարից բացի, պետական պաշտոն և պետական ծառայության պաշտոն զբաղեցնող անձին վճարվում է լրացուցիչ միանվագ արձակուրդային վճար` իր միջին ամսական աշխատավարձի չափով: Աշխատանքից ազատվելու դեպքում միանվագ արձակուրդային վճարը տրվում է փաստացի աշխատած ամիսներին համամասնորեն:»։
Նախագծով առաջարկվում է պետական պաշտոն և պետական ծառայության պաշտոն զբաղեցնող անձանց լրացուցիչ արձակուրդային վճարը տրամադրել ոչ թե միանվագ, այլ աշխատանքային տարում ձեռք բերված արձակուրդի իրավունքին համապատասխան (արձակուրդի օրերին համամասնորեն)։
Գործող կարգավորումների համաձայն՝ պետությունը լրացուցիչ միանվագ արձակուրդային վճար տրամադրելը նախատեսել է որպես աշխատողների հանգստի իրավունքի լիարժեք իրականացման ապահովման պայման։ Իսկ Նախագծով առաջարկվող կարգավորման դեպքում ստացվում է, որ յուրաքանչյուր անգամ անձը կստանա լրացուցիչ արձակուրդային վճարից միայն այն օրերին համապատասխան ինչքան որ ձեռք է բերել այդ տարում։
Նախագծով առաջարկվող կարգավորման ընդունման պարագայում անձը հնարավորություն չի ունենա լիարժեք կազմակերպել իր հանգիստը այն դեպքում, երբ վերջինս օգտվելով իր իրավունքից մաս-մաս վերցնի իր արաձակուրդը կամ դեռ այդ տարում ձեռք բերած չլինի ամբողջությամբ իրեն հասանելիք նվազագույն և լրացուցիչ արձակուրդը։ Այլ կերպ՝ ենթադրենք անձը աշխատանքի է ընդունվել 2023 թվականի մայիսին և նույն թվականի նոյեմբերին ցանկանում է գնալ արձակուրդ և վերցնել օրենքով իրեն հասանելիք ամենամյա նվազագույն և լրացուցիչ արձակուրդն ամբողջությամբ, սակայն Նախագծով առաջարկվող կարգավորման պարագայում նրան կտրամադրվի ոչ թե լրացուցիչ արձակուրդային վճարն ամբողջությամբ, այլ տվյալ աշխատանքային տարում ձեռք բերված արձակուրդի իրավունքին համապատասխան՝ աշխատանքային օրերին համամասնորեն (այսինքն՝ աշխատած 6 ամսվան համարժեք, մոտավորապես 10 օրվա վճար)։ 
Հարկ է նշել, որ աշխատողի արձակուրդ գնալու և հանգստի իրավունքը նրա կարևորագույն իրավունքներից մեկն է, որի միջոցով վերջինս հնարավորություն է ունենում վերականգնել աշխատունակությունը և նոր ուժերով վերադառնալ աշխատանքի։ Տվյալ իրավունքի կարևորությունը կարմիր թելի նման անցնում է ՀՀ Սահմանադրությամբ։ Ավելին՝ պետությունն այդ իրավունքի իրականացման համար նախատեսել է այլ լրացուցիչ երաշխիքներ, որոնք նվազագույնս ապահովում են աշխատողի արձակուրդի իրավունքի իրացումը։ Այդ նվազագույն երաշխիքների մեջ պետք է առանձնացնել նաև միանվագ լրացուցիչ արձակուրդային վճարի տրամադրումը, որը աշխատողին հնարավորություն է տալիս իր հանգիստը կազմակերպել ըստ հավուր պատշաճի։
Միաժամանակ պետք է նշել, որ առաջարկվող կարգավորումը չի կարող ծառայել այն նպատակին ինչի համար, որ տրամադրվում է լրացուցիչ արձակուրդային վճարը։ Բանն այն է, որ պետությունը լրացուցիչ արձակուրդային վճարը տրամադրում է, որ անձը կարողանա իր հանգիստը լիարժեք կազմակերպել, իսկ աշխատակիցն էլ տարին առնվազն մեկ անգամ փորձում է իր հանգիստը կազմակերպել քաղաքից դուրս կամ արտասահման գնալու միջոցով, որի իրականացման համար ամենակարևոր երաշխիքը միանվագ լրացուցիչ արձակուրդային վճարի տրամադրումն է։ Հաճախ աշխատանքի բնույթից ելնելով աշխատակիցը չի կարողանում վերցնել իր ամենամյա արձակուրդը միանգամից և բաժանում է այն մասերի, հետևաբար գոնե մեկ անգամ վերջինս իրավունք պետք է ունենա լիարժեք տնօրինելու իրեն հասանելիք լրացուցիչ միանվագ արձակուրդային վճարը։ Իսկ Նախագծով առաջարկվող կարգավորումը դրա հնարավորությունից անձին զրկում է և տվյալ խնդիրը չի լուծվելու նույնիսկ նախագծով առաջարկվող այն կարգավորման պարագայում,  երբ ամենամյա արձակուրդի մնացած մասը հաջորդ աշխատանքային տարի տեղափոխման դեպքում լրացուցիչ արձակուրդային վճարը տրամադրվի տվյալ օրացուցային տարվա վերջում, քանի որ լրացուցիչ միանվագ արձակուրդային վճարի տրամադրման իմաստը այն է, որ անձը իր հանգիստը կազմակերպի լիարժեք, այլ ոչ թե հանգստի գնալու ժամանակ չունենալով համապատասխան աշխատած օրերի քանակ ստանա չնչին լրացուցիչ վճար, իսկ տարեվերջում ամբողջությամբ։
Բացի այդ, Նախագծով առաջարկվող կարգավորման հիմքում հիմնականում դրվել է այն հիմնավորումը, որ գործատուի համար առաջանում է լրացուցիչ պարտավորություն, երբ աշխատակիցը ազատվում է աշխատանքից և անհրաժեշտություն է առաջանում չաշխատած օրերի համար վճարված գումարը հետ գանձել, քանի որ աշխատողն ազատվել է մինչև այն աշխատանքային տարվա ավարտը, որի համար նրան տրամադրվել էր արձակուրդ։ Սակայն, այս առումով պետք է նշել, որ Նախագծով առաջարկվող կարգավորման դեպքում ևս վերահաշվարկ կատարելու խնդիր է առաջանալու, քանի որ աշխատանքի ընդունվելուց հետո աշխատողն իրավունք ունի օգտագործելու իր ամենամյա արձակուրդը ինչպես ամբողջությամբ, այնպես էլ մաս-մաս, հետևաբար, եթե անձն աշխատանքի ընդունվելուց հետո որոշում է ամբողջությամբ օգտագործել իրեն տրված նվազագույն և լրացուցիչ արձակուրդի օրերը (աշխատանքային օրենսգիրք 164-րդ հոդվածի 2-րդ մաս), ապա անհրաժեշտություն կառաջանա նրան տրամադրել այդ բոլոր օրերի համար արձակուրդային վճար և եթե վերջինս մինչև աշխատանքային տարվա ավարտն աշխատանքից ազատվի, ապա գործատուի մոտ նորից վերահաշվարկ կատարելու պարտականություն կառաջանա։ Միևնույն ժամանակ, հարկ է նշել, որ վերահաշվարկ կատարելը ոչ թե լրացուցիչ պարտականություն է գործատուի համար, այլ՝ ՀՀ աշխատանքային օրենսգրքով նախատեսված վերջնահաշվարկ կատարելու բաղկացուցիչ մաս։
Այսպիսով՝ կարելի է արձանագրել, որ Նախագծով առաջարկվող կարգավորումը, ըստ էության, վատթարացնում է աշխատողներին տրամադրված նվազագույն իրավունքները։ Ուստի, առաջարկում ենք հրաժարվել նման կարգավորումից և Նախագծից հանել այն։
	1. Ընդունվել է մասամբ:
 Լրամշակված Նախագծի 10-րդ հոդվածով նախատեսվել է, որ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։ Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): 

	45. Բարձրագույն դատական խորհուրդ
	16.02.2024

	
	N ԴԴ/448-24

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	46. Արդարադատության նախարարություն
	09.07.2024

	
	N /27.3/26840-2024

	1. ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 7-րդ հոդվածի 1-ին մասի 1-ին կետով նոր խմբագրությամբ շարադրվող «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք)     16-րդ հոդվածի 3-րդ մասում «24-րդ, 25-րդ հոդվածով» բառերը փոխարինել «24-րդ, 25-րդ հոդվածներով» բառերով:
2. Նախագծի 10-րդ հոդվածի 1-ին մասի 1-ին կետով Օրենքի 25-րդ հոդվածի նոր խմբագրությամբ շարադրվող 3-րդ մասի համաձայն՝ պետական պաշտոն և պետական ծառայության պաշտոն զբաղեցնող անձին յուրաքանչյուր աշխատանքային տարվա ամենամյա արձակուրդի համար հիմնական արձակուրդային վճարից (միջին աշխատավարձից) բացի, մեկ անգամ տրվում է լրացուցիչ միանվագ արձակուրդային վճար՝ իր միջին ամսական աշխատավարձի չափով: Ընդ որում, մեկ օրացուցային տարվա ընթացքում պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է մեկ անգամ: Նույն մասի 2-րդ կետով Օրենքի 25-րդ հոդվածում լրացվող նոր 3.1-ին և 3.2-րդ մասերի համաձայն՝ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը։
Պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): 
Վերոնշյալ դրույթներից բխում է, որ լրացուցիչ միանվագ արձակուրդային վճարը պետական պաշտոն և պետական ծառայության պաշտոն զբաղեցնող անձին տրամադրվում է ամենամյա արձակուրդի համար, հետևաբար այդ գումարի առանձին տրամադրումը գտնում ենք նպատակահարմար չէ, քանի որ այն պետական պաշտոն կամ պետական ծառայության պաշտոն զբաղեցնող անձին տրամադրվող լրացուցիչ ֆինանսական միջոց է, որը նա կարող է օգտագործել իր հանգստի կազմակերպման կամ որևէ այլ նպատակով:
Նախատեսված կարգավորումների առնչությամբ հարկ ենք համարում անդրադառնալ հետևյալ իրավակարգավորումներին.
Հայաստանի Հանրապետության աշխատանքային օրենսգրքի 164-րդ հոդվածի 1-ին և 2-րդ մասերի համաձայն՝ յուրաքանչյուր աշխատանքային տարվա համար ամենամյա արձակուրդը տրամադրվում է տվյալ աշխատանքային տարում՝ ամենամյա արձակուրդ տրամադրելու մասին աշխատողի կողմից գործատուին ներկայացված դիմումի հիման վրա գործատուի ընդունած անհատական իրավական ակտով, բացառությամբ սույն հոդվածի 10-րդ մասով սահմանված դեպքի: Աշխատանքային տարին սկսվում է աշխատողի աշխատանքային պայմանագրով կամ աշխատանքի ընդունման մասին անհատական իրավական ակտով նախատեսված օրն աշխատանքի անցնելու օրվանից և ավարտվում է հաջորդ օրացուցային տարվա համապատասխան ամսին և ամսաթվին: Աշխատանքի առաջին տարվա համար ամենամյա արձակուրդը տրամադրվում է տվյալ գործատուի մոտ անընդհատ աշխատանքի վեց ամիսը լրանալուց հետո, բացառությամբ համատեղությամբ աշխատողների, որոնց ամենամյա արձակուրդը տրամադրվում է սույն օրենսգրքի 99-րդ հոդվածի 6-րդ մասով սահմանված պահանջներին համապատասխան, ինչպես նաև սույն օրենսգրքով սահմանված այլ դեպքերի: Կողմերի համաձայնությամբ ամենամյա արձակուրդը կարող է տրամադրվել նաև մինչև աշխատողի՝ տվյալ գործատուի մոտ անընդհատ աշխատանքի վեց ամիսը լրանալը: Երկրորդ և յուրաքանչյուր հաջորդ աշխատանքային տարվա համար ամենամյա արձակուրդը տրամադրվում է աշխատանքային տարվա ցանկացած ժամանակ` ամենամյա արձակուրդի տրամադրման հերթականությանը համապատասխան: Հերթականության կարգը սահմանվում է կոլեկտիվ պայմանագրով, իսկ նման պայմանագրի բացակայության դեպքում` կողմերի համաձայնությամբ:
Վերոնշյալ դրույթներից բխում է, որ յուրաքանչյուր աշխատողի համար իր աշխատանքային տարին սկսվում է աշխատանքային պայմանագրով կամ աշխատանքի ընդունման մասին անհատական իրավական ակտով նախատեսված օրն աշխատանքի անցնելու օրվանից և ավարտվում է հաջորդ օրացուցային տարվա համապատասխան ամսին և ամսաթվին, ուստի արձակուրդից օգտվելու իրավունքը ծագում է համապատասխանաբար նշված օրերին, և միայն առաջին աշխատանքային տարում է աշխատողի արձակուրդից օգտվելու իրավունքը ծագում տվյալ գործատուի մոտ անընդհատ աշխատանքի վեց ամիսը լրանալուց հետո, իսկ հաջորդ տարիների համար ամենամյա արձակուրդը տրամադրվում է աշխատանքային տարվա ցանկացած ժամանակ: Այսինքն, աշխատողի համար երկրորդ և յուրաքանչյուր հաջորդ աշխատանքային տարվա առաջին օրվանից սկսած ծագում է ամենամյա արձակուրդը ինչպես ամբողջությամբ, այնպես էլ՝ մաս-մաս վերցնելու իրավունքը: Նշվածը հիմք ընդունելով՝ գտնում ենք, որ միանվագ արձակուրդային վճարը տվյալ աշխատանքային տարում ամենամյա արձակուրդի առնվազն կեսը օգտագործելու իրավունքը ձեռք բերելու դեպքում տրամադրելու վերաբերյալ կարգավորումն ունի վերանայման կարիք: Եթե կարգավորման նպատակը լրացուցիչ արձակուրդային վճարն աշխատանքային տարվա կեսից հետո տրամադրելն է, ապա՝ հարկ է նկատի ունենալ, որ մինչ նշված ժամկետն ամենամյա արձակուրդն ամբողջությամբ օգտագործելու դեպքում պարզ չէ, թե ինչպես է վճարվելու լրացուցիչ միանվագ արձակուրդային վճարը, քանի որ դեկտեմբեր ամսվա ընթացքում վճարելը վերաբերում է արձակուրդը կամ դրա մասը հաջորդ տարի տեղափոխելուն: 
Ինչ վերաբերում է Նախագծի հիմնավորմանը, համաձայն որի՝ կարգավորումների նպատակը աշխատողից պահումներ կամ գանձումներ կատարելու դեպքերը նվազեցնելն է՝ գտնում ենք, որ նախատեսված կարգավորումների արդյունքում ևս կարող է առաջանալ լրացուցիչ արձակուրդային վճարի պահումների կամ գանձման հավանականություն, քանի որ ամենամյա արձակուրդից ամբողջությամբ աշխատանքային տարվա կեսից հետո օգտվելու և աշխատանքից ազատվելու դեպքում անհրաժեշտություն կառաջանա պահումներ կամ գանձում կատարել չաշխատած ամիսների համամասնությամբ:
Բացի այդ, նախատեսված կարգավորումների արդյունքում աշխատողը լրացուցիչ արձակուրդային վճարից օգտվելու համար պետք է միշտ ամենամյա արձակուրդից օգտվի աշխատանքային տարվա կեսից հետո, ինչը կարող է առաջացնել ամենամյա արձակուրդի հերթականության կարգի խախտման: Միաժամանակ, հարկ է նկատի ունենալ, որ Հայաստանի Հանրապետության աշխատանքային օրենսգրքի 158-րդ հոդվածի 1-ին մասի համաձայն՝ ամենամյա արձակուրդն աշխատանքային օրերով հաշվարկվող ժամանակահատված է, որը տրամադրվում է աշխատողին հանգստանալու և աշխատունակությունը վերականգնելու համար: Այդ ընթացքում պահպանվում է նրա աշխատատեղը (պաշտոնը) և վճարվում է միջին աշխատավարձը: Նշված դրույթից բխում է, որ ամենամյա արձակուրդից օգտվելու նպատակը աշխատողին հանգստանալու և աշխատունակությունը վերականգնելու հնարավորության նախատեսումն է, ինչը յուրաքանչյուր աշխատողի համար անհատական է, հետևաբար նախատեսված կարգավորումներով սահմանափակվում է աշխատանքային տարվա առաջին կեսին ամենամյա արձակուրդի իրավունքից լիարժեք օգտվելու հնարավորությունը:
Վերոշարադրյալը հիմք ընդունելով՝ գտնում ենք, որ կարգավորումներն ունեն վերանայման կարիք:
3. Նախագծի Հիմնավորման համաձայն՝ նախագծով առաջարկվում է փրկարար ծառայության տնօրենի տեղակալներին ատեստավորման արդյունքներով որակավորման համար տրվող հավելավճարի վերաբերյալ կարգավորումը հանել Օրենքի 16-րդ հոդվածից և սահմանել Օրենքի 9-րդ հոդվածում, քանի որ Օրենքի 16-րդ հոդվածով կարգավորվում են զինվորական ծառայության պաշտոն զբաղեցնողների, արտաքին հետախուզության, քրեակատարողական, պրոբացիայի և փրկարար ծառայության ծառայողների վարձատրության հետ կապված հարաբերությունները, իսկ փրկարար ծառայության տնօրենի տեղակալները փրկարար ծառայության ծառայողներ չեն հանդիսանում։
Սույն դեպքում, հարկ է նկատի ունենալ, որ Նախագծով Օրենքի 9-րդ հոդվածում որևէ լրացում նախատեսված չէ, հետևաբար անհրաժեշտ է Նախագծի կարգավորումները և հիմնավորումը համապատասխանեցնել միմյանց:
4. Միաժամանակ,	Օրենքի 23-րդ հոդվածի համաձայն՝ Հայաստանի Հանրապետության պաշտպանության, ազգային անվտանգության, պետական պահպանության, ոստիկանության համակարգերում զինվորական ծառայության պաշտոն զբաղեցնողներին, քրեակատարողական, պրոբացիայի և փրկարար ծառայության ծառայողներին տրվող դրամական օգնության և սոցիալական այլ երաշխիքների տրամադրման հետ կապված և սույն օրենքով չկարգավորված հարաբերությունները կարգավորվում են զինծառայողների սոցիալական ապահովության հարաբերությունները կարգավորող օրենքներով և այլ նորմատիվ իրավական ակտերով:
Սակայն նշված հարաբերությունները Օրենքում թվարկված իրավական ակտերով կարգավորված չեն։ Արդյունքում Պրոբացիայի ծառայողները չեն օգտվում Օրենքով նախատեսված օգնություն ստանալու իրավունքից, ինպես նաև որոշ սոցիալական երաշխիքներից, մասնավորապես Օրենքի 25-րդ հոդվածով նախատեսված արտոնություններից և փոխհատուցումներից։
Հաշվի առնելով վերոհիշյալը առաջարկում ենք, Օրենքի 16-րդ հոդվածի 3-րդ մասում, 24-րդ և 25-րդ հոդվածներում կատարել փոփոխություններ և Պրոբացիայի ծառայության ծառայողներին հանել բացառությունների ցանկից, ինչի արդյունքում Պրոբացիայի ծառայողների վրա կտարածվեն Օրենքի 24-րդ և 25-րդ հոդվածի դրույթները և վերջիններս կօգտվեն Օրենքով նախատեսված օգնություն, արտոնություններ և փոխհատուցումներ ստանալու իրավունքից։
Նշված առաջարկությունը չընդունելու դեպքում, առաջարկում ենք դիտարկել զինծառայողների սոցիալական ապահովության հարաբերությունները կարգավորող օրենքներում և այլ նորմատիվ իրավական ակտերում Պրոբացիայի ծառայողների վերաբերյալ համապատասխան լրացումներ կատարելու անհրաժեշտության հարցը։

	1․ Ընդունվել է:
     Նախագծում կատարվել է համապատասխան փոփոխություն։







2․ Ընդունվել է մասամբ։
     Նախագծով առաջարկվող փոփոխությամբ վերանայվում է պետական պաշտոն և պետական ծառայության պաշտոն զբաղեցնող անձանց համար օրենքով սահմանված միանվագ արձակուրդային վճարի տրամադրման պայմանները մասնավորապես այն նպատակով, որ աշխատանքից ազատման դեպքերում նվազեցվեն միանվագ արձակուրդային վճարի հետգանձման դեպքերը կամ էլ՝ այն դեպքերը, երբ գործատուի նախաձեռնությամբ պաշտոնից ազատման դեպքերում (համապատասխան մարմնի գործունեության դադարեցում, վերակազմակերպում, կառուցվածքային փոփոխությամբ պայմանավորված հաստիքի կամ պաշտոնի կրճատում) աշխատողից հետգանձումներ կատարել չի թույլատրվում: Խնդիրը մասնավորապես կայանում է հետևյալում. վերջին տարիների փորձը ցույց է տվել, որ այն մարմիններում, որոնց վերաբերյալ առկա է գործունեությունը դադարեցնելու կամ կառուցվածքային փոփոխություն կատարելու վերաբերյալ իրավական ակտեր, որն ուղեկցվում է հաստիքների կրճատմամբ, այդ հանգամանքով պայմանավորված մեծանում է ամենամյա արձակուրդից օգտվելու դիմում ներկայացնող աշխատողների թիվը: Այդ խնդիրը բազմիցս պետական մարմինների ֆինանսական ստորաբաժանումների կողմից բարձրաձայնվել է՝ նկատի ունենալով բյուջետային միջոցների արդյունավետ օգտագործման՝ պետական մարմինների պարտավորությունը։   
       «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 25-րդ հոդվածի 3-րդ մասի համաձայն հիմնական արձակուրդային վճարից բացի, պետական պաշտոն և պետական ծառայության պաշտոն զբաղեցնող անձին վճարվում է լրացուցիչ միանվագ արձակուրդային վճար` իր միջին ամսական աշխատավարձի չափով: Աշխատանքից ազատվելու դեպքում միանվագ արձակուրդային վճարը տրվում է փաստացի աշխատած ամիսներին համամասնորեն:
      Գործող օրենսդրական կարգավորումների պարագայում այն աշխատողների համար, որոնց ամենամյա արձակուրդը ժամանակացույցով նախատեսված է համապատասխան մարմնի գործունեության դադարեցմանը, վերակազմակերպմանը կամ կառուցվածքային փոփոխությանը նախորդող ժամանակահատվածում, նրանց կողմից արձակուրդի համար դիմելու պարագայում գործատուն ամենամյա արձակուրդը չտրամադրելու և միանվագ արձակուրդային վճարը չվճարելու հնարավորություն չի ունենում և նրանց աշխատանքից ազատման դեպքում գործատուն կանխավճարով տրամադրված արձակուրդային գումարներից հետգանձումներ կատարելու հնարավորություն չի ունենում։ Իսկ այն աշխատողները, որոնց արձակուրդը նախատեսված չէ այդ ժամանակահատվածում օրենքի կարգավորումների համաձայն թե՛ հիմնական արձակուրդային վճարը, թե՛ միանվագ արձակուրդային վճարը ստանում են տվյալ աշխատանքային տարում ձեռք բերված իրավունքին համամասնորեն։ Այս պարագայում նույն կարգավիճակում գտնվող աշխատողների համար առաջանում են աշխատանքի անհավասար պայմաններ։
Ինչ վերաբերում է Աշխատանքային օրենսգրքի 164-րդ հոդվածի կարգավորումներին, որի համաձայն յուրաքանչյուր աշխատանքային տարում ամենամյա արձակուրդը տրամադրվում է արձակուրդի հերթականությանը համապատասխան, ապա այս առումով հարկ է նշել, որ «Միջազգային պայմանագրերի մասին» օրենքի 3-րդ հոդվածի 3-րդ մնասի համաձայն՝ Հայաստանի Հանրապետության վավերացրած միջազգային պայմանագրերի և Հայաստանի Հանրապետության օրենքների նորմերի միջև հակասության դեպքում կիրառվում են վավերացված միջազգային պայմանագրերի նորմերը: 
Հայաստանի Հանրապետության կողմից 2006 թվականի հունվարի 27-ին վավերացված՝ Աշխատանքի միջազգային կազմակերպության 1970 թվականի հունիսի 24-ի «Վճարովի արձակուրդների մասին» թիվ 132 կոնվենցիայի 4-րդ հոդվածի 1-ին մասի համաձայն՝ այն անձը, որի աշխատանքի տևողությունը տարվա ընթացքում պակաս է նախորդ հոդվածով նախատեսված իրավունքն ամբողջապես օգտագործելու համար, այդ տարվա ընթացքում ունի վճարովի արձակուրդի իրավունք, որը համամասնական է իր աշխատանքի տևողությանը։ Ուստի նախագծով առաջարկվող փոփոխություններով որևէ կերպ չի վատթարացվում պետական պաշտոն և պետական ծառայության պաշտոն զբաղեցնող անձանց՝ արձակուրդից օգտվելու պայմանները։ Ավելին, գտնում ենք, որ արձակուրդների տրամադրման պրակտիկան պետք է համապատասխանեցնել կոնվենցիայի պահանջներին, որի պարագայում կբացառվեն աշխատանքից ազատման դեպքում կանխավճարով տրամադրված արձակուրդային գումարը հետ գանձելու դեպքերը։ Այնուամենայնիվ Նախագծով առաջարկվում է միջանկյալ լուծում՝ միանվագ արձակուրդային վճարի տրամադրում արձակուրդի առնվազն կեսը օգտագործելու իրավունքը ձեռք բերելու դեպքում։
      Միաժամանակ, Նախագծի 10-րդ հոդվածի 2-րդ կետով Օրենքի 25-րդ հոդվածում լրացվող 3․1-ին մասը խմբագրվել է։































3․ Ընդունվել է։
   Նախագծի հիմնավորումը խմբագրվել է։
















4․ Չի ընդունվել։
     «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով սահմանված է վարձատրության երկու կարգավորում՝ զինծառայողների և նրանց հավասարեցված անձանց և պետական այլ ծառայողների համար։  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» 2023 թվականի դեկտեմբերի 22-ի ՀՕ-425-Ն օրենքով պրոբացիայի ծառայողների համար հիմնականում սահմանվեցին զինծառայողների վարձատրությանը վերաբերող նույնական կարգավորումներ, որով պայմանավորված՝ նրանց միանվագ արձակուրդային վճարի երաշխիքը հանվեց։ Հարկ է նկատել, որ միանվագ արձակուրդային վճար չեն ստանում նաև արտաքին հետախուզության, քրեակատարողական և փրկարարական ծառայողները, որոնց վարձատրությանը վերաբերող հարաբերությունները ևս կարգավորվում են օրենքի 16-րդ հոդվածով։ Ուստի պրոբացիայի ծառայողների համար միանվագ արձակուրդային վճար կարող է նախատեսվել այն դեպքում, երբ նրանց վրա տարածվի պետական ծառայողների վարձատրության վերաբերող կարգավորումները, այդ թվում՝ վերանայվի հիմնական աշխատավարձի որոշման սանդղակը։



	47. Վարչապետի աշխատակազմի ֆինանսական և հաշվապահական հաշվառման վարչություն

	N 01/46.3/26293-2024

	1. Նախագծի 10-րդ հոդվածի 2-րդ մասով լրացվող 3-րդ կետից հանել «(միջին աշխատավարձից)» բառերը: 
2. Նախագծի 10-րդ հոդվածի 2-րդ մասով լրացվող 3.3-րդ կետի՝ «նրան վճարված հիմնական և լրացուցիչ միանվագ արձակուրդային վճարները» բառերը խմբագրել  «նրան վճարված ամենամյա արձակուրդի և միանվագ արձակուրդային վճարները» բառերով:
3. Նախագծի 10-րդ հոդվածի 2-րդ մասով լրացվող 3.2 կետով առաջարկվող փոփոխության (մինչև ամենամյա արձակուրդի առնվազն կեսը օգտագործելու իրավունքի ձեռք բերելը ամենամյա արձակուրդը ամբողջությամբ օգտագործելու դեպքերում) նախադասությունը հակասում է Հայաստանի Հանրապետության կողմից 2006 թվականի հունվարի 27-ին վավերացված՝ Աշխատանքի միջազգային կազմակերպության 1970 թվականի հունիսի 24-ի «Վճարովի արձակուրդների մասին» թիվ 132 կոնվենցիայի 4-րդ հոդվածի 1-ին մասին, ըստ որի աշխատողի արձակուրդի տևողությունը պետք է  համամասնական լինի իր աշխատած ժամանակահատվածի տևողությանը: 
4. Ինչպես նաև նույն կետը հակասում է 3-րդ կետին քանի որ, դեկտեմբերին վճարելու պայման նախատեսելու դեպքում հնարավոր է անհրաժեշտություն առաջանա 1 օրացուցային տարվա ընթացքում 2-րդ անգամ միանվագ արձակուրդային վճար վճարելու: Օր. աշխատակիցը ընդունվել է 2023թ. օգոստոսին և 2024 թվականի ապրիլ-մայիս ամիսներին օգտագործել է 23/24 աշխատանքային տարվա ամբողջ արձակուրդը և ստացել է միանվագ, այնուհետև նոյեմբեր ամսին օգտագործում է 24/25 աշխատանքային տարվա արձակուրդը, որի համար ևս ըստ առաջարկվող կարգավորման անհրաժեշտություն կառաջանա վճարել միանվագ վճար:
Հետևաբար առաջարկում ենք վերանայել առաջարկվող փոփոխությունները և օրացուցային տարվա վերջում միանվագի վճարման դրույթը հանել:
	1․ Չի ընդունվել:
Նախատեսված ձևակերպումը հստակեցման նպատակ ունի։
2․ Չի ընդունվել։
Օրենքի 25-րդ հոդվածի 3-րդ մասում կիրառվում է «հիմնական արձակուրդային վճար» եզրույթը, որը կիրառվել է Նախագծում։


3․Ընդունվել է ի գիտություն։
Նախագծով լրացուցիչ միանվագ արձակուրդային վճարի տրամադրման ժամկետ է սահմանվում՝ հաշվի առնելով, որ իրավակիրառ պրակտիկայում պետական մարմինները արձակուրդները տրամադրելիս հաշվի չեն առնում  
Հայաստանի Հանրապետության կողմից 2006 թվականի հունվարի 27-ին վավերացված՝ Աշխատանքի միջազգային կազմակերպության 1970 թվականի հունիսի 24-ի «Վճարովի արձակուրդների մասին» թիվ 132 կոնվենցիայի 4-րդ հոդվածի 1-ին մասի կարգավորումը։



4․Չի ընդունվել։
[bookmark: _GoBack]Բերված օրինակում նախագծային կարգավորումների համաձայն՝ աշխատողը միանվագ արձակուրդային վճարի իրավունքը ձեռք կբերի հունվար ամսին՝ հաջորդ օրացուցային տարում։

	48. Վարչապետի աշխատակազմի պետաիրավական վարչություն
	08.08.2024

	
	N 01/46.3/26293-2024

	
Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	49. Վարչապետի իրավաբանական վարչություն
	07.08.2024

	
	N 01/46.3/26293-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	50. Վարչապետի կադրերի և անձնակազմի կառավարման  վարչություն
	14.08.2024

	
	N 01/46.3/26293-2024

	1. Նախագծի 8-րդ հոդվածով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 20-րդ հոդվածում առաջարկվում է կատարել լրացում, որով Նախագծին կից ներկայացված հիմնավորման համաձայն պետական ծառայողների համար կսահմանվի երաշխիք առ այն, որ նրանց պետական ծառայության վերջին պաշտոնի համար սահմանված պաշտոնային դրույքաչափը որոշող գործակցի մակարդակը հաշվի կառնվի նաև այն դեպքերում, երբ պետական ծառայողը պաշտոնից ազատվելուց հետո՝ մեկ ամսվա ընթացքում կզբաղեցնի պետական պաշտոն (պաշտոններ), որից հետո կվերադառնա պետական ծառայություն։ Այս առումով սակայն հարկ է նկատել, որ եթե գործող կարգավորումներով պետական ծառայողի համար պաշտոնային դրույքաչափը հաշվարկելիս 19-րդ հոդվածի 1.1-ին, 2-րդ և 3-րդ մասերով սահմանված դրույթները գործում են, եթե պետական ծառայության ստաժի ընդմիջումը չի գերազանցում վեց ամիսը, ապա նախագծային կարգավորումներով այս դեպքի համար ժամկետային որևէ շեմ նախատեսված չէ, և հետևաբար ստացվում է, որ անկախ այն հանգամանքից, թե անձը պետական պաշտոնից ազատվելուց հետո ինչ ժամկետում է վերադարձել պետական ծառայության պաշտոնի, վերջինիս համար պաշտոնային դրույքաչափը հաշվարկելիս գործում են Օրենքի 19-րդ հոդվածի 1.1-ին, 2-րդ և 3-րդ մասերով սահմանված դրույթները:
2. Նախագծի 10-րդ հոդվածի 2-րդ մասով Օրենք 25-րդ հոդվածում լրացվող 3.1-ին մասի համաձայն՝ պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է տվյալ աշխատանքային տարվա ամենամյա արձակուրդի կամ դրա մասի տրամադրման ժամանակ այն դեպքում, երբ նա տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը: Այսինքն՝ Նախագծով առաջարկվում է պետական պաշտոն և պետական ծառայության պաշտոն զբաղեցնող անձանց լրացուցիչ արձակուրդային վճարի վճարումը կապել տվյալ աշխատանքային տարում ամենամյա արձակուրդի առնվազն կեսը օգտագործելու իրավունք ձեռք բերելու պայմանի հետ, մինչդեռ գործող կարգավորումների պարագայում լրացուցիչ արձակուրդային վճարը տրվում է առանց որևէ նախապայմանի:
Վերոնշյալը առաջարկում ենք դիտարկել միջազգային իրավական ակտերում, ինչպես նաև Հայաստանի Հանրապետության օրենսդրությամբ ամրագրված հանգստի իրավունքի համատեքստում: Մասնավորապես Աշխատանքային օրենսգրքի 151-րդ հոդվածով որպես հանգստի ժամանակի տեսակ ամրագրված է ամենամյա հանգիստը՝ արձակուրդը, որը տրամադրվում է աշխատողին հանգստանալու և աշխատունակությունը վերականգնելու համար, ընդ որում 170-րդ հոդվածով արձակուրդի փոխարեն դրամական փոխհատուցում տրամադրել չի թույլատրվում՝ բացառությամբ աշխատանքային հարաբերությունները դադարեցնելիս: Այսինքն՝ օրենսդիրը կարևորել է աշխատողի հանգստի իրավունքը և ըստ այդմ, Օրենքի 25-րդ հոդվածի 3-րդ մասի համաձայն՝ հիմնական արձակուրդային վճար վճարելուց բացի, նախատեսել է նաև լրացուցիչ միանվագ արձակուրդային վճար վճարելու պահանջ, որով ըստ էության երաշխավորվում է հանգստի իրավունքի պատշաճ և լիարժեք իրականացման ապահովումը: Միևնույն ժամանակ հաշվի առնելով այն հանգամանքը, որ պետական համակարգում աշխատավարձերը ցածր են, և աշխատողների գերակշող մասի համար հանգստի իրավունքի կազմակերպումը պայմանավորված է լրացուցիչ միանվագ արձակուրդային վճարով, ուստի առաջարկվող կարգավորումների պարագայում ստացվում է, որ աշխատողը արձակուրդը վերցնելու է ոչ թե ըստ անհրաժեշտության, այլ ըստ վճարը ստանալու հնարավորության, ինչը խնդրահարույց է պետության կողմից որդեգրված հանգստի իրավունքից առանց նախապայման օգտվելու սկզբունքից:
Նշված խնդիրն ավելի է ընդգծվում հատկապես ապրիլ-մայիս ամիսներին աշխատանքի ընդունվածների համար, քանի որ, որպես կանոն, հատկապես դպրոցական հասակի երեխա ունեցողները իրենց հանգիստը կազմակերպում են ամառվա ամիսների, իսկ առաջարկվող կարգավորումների պայմաններում վերջիններս կզրկվեն իրենց հանգստի իրավունքը պատշաճ և լիարժեք իրացնելու հնարավորությունից: Բացի այդ առաջարկվող կարգավորումների պայմաններում Նախագծին կից ներկայացված հիմնավորմամբ նշված խնդիրը, այն է՝ գործատուի համար աշխատանքից ազատվող պետական պաշտոն և պետական ծառայության պաշտոն զբաղեցնող անձից հետգանձումներ կատարելու, սոցիալական վճարի վերահաշվարկ կատարելու և դրանով պայմանավորված վերահաշվարկի արդյունքում առաջացած տարբերության չափով գործատուի համար սոցիալական վճարի լրացուցիչ պարտավորություն առաջանալու դեպքերը կբացառվեն, ըստ էության չի լուծվում:
3. Նախագծի 9-րդ հոդվածով առաջարկվում է Օրենքի 24-րդ հոդվածի 4-րդ մասում «աշխատակազմի ղեկավարի» բառերը փոխարինել «գլխավոր քարտուղարի» բառերով: Առաջարկվող փոփոխություն արդյունքում նշված մասը ունենում է հետևյալ բովանդակությունը, որի համաձայն՝ դրամական օգնությունը կարող է տրվել պետական ծառայողի (նրա մահվան դեպքում ընտանիքի անդամների) դիմումի կամ նրա անմիջական ղեկավարի զեկուցագրի հիման վրա, տվյալ մարմնի գլխավոր քարտուղարի կամ օրենքով սահմանված համապատասխան լիազորություններով օժտված պաշտոնատար անձի կողմից` աշխատավարձի ֆոնդի տնտեսված միջոցների առկայության դեպքում, ինչը, կարծում ենք, խնդրահարույց է, քանի որ, օրինակ, տեսչական մարմինների դեպքում, որոնք չունեն գլխավոր քարտուղար կամ ՄԻՊ-ի դեպքում պարզ չէ, թե ով է օրենքով սահմանված համապատասխան լիազորություններով օժտված պաշտոնատար անձը:
4. Նախագծի 10-րդ հոդվածով Օրենքի 25-րդ հոդվածում լրացվող 3.2-րդ մասի համաձայն՝ պետական պաշտոն և պետական ծառայության պաշտոն զբաղեցնող անձի ամենամյա արձակուրդը կամ դրա մասը հաջորդ աշխատանքային տարի տեղափոխելու, ինչպես նաև մինչև ամենամյա արձակուրդի առնվազն կեսը օգտագործելու իրավունքի ձեռք բերելը ամենամյա արձակուրդը ամբողջությամբ օգտագործելու դեպքերում լրացուցիչ միանվագ արձակուրդային վճարը տրվում է տվյալ օրացուցային տարվա վերջում (դեկտեմբեր ամսվա ընթացքում): Վերոնշյալի կապակցությամբ հարկ է նկատել, որ նշված կարգավորումը հակասում է Նախագծի 10-րդ հոդվածի 1-ին մասին, որ համաձայն՝ մեկ օրացուցային տարվա ընթացքում պետական պաշտոն և պետական ծառայության պաշտոն զբաղեցնող անձին լրացուցիչ միանվագ արձակուրդային վճարը տրվում է մեկ անգամ, քանի որ պրակտիկայում հնարավոր է դեպք առաջանա, երբ աշխատողին մեկ օրացուցային տարվա ընթացքում լրացուցիչ միանվագ արձակուրդային վճար տրվի երկու անգամ: Օրինակ՝ աշխատողի աշխատանքային տարին սկսվում է ապրիլ ամսին, վերջինս 2023/2024 թվականների ամենամյա արձակուրդը ամբողջությամբ օգտագործում է 2023 թվականի օգոստոս ամսին, որի համար լրացուցիչ միանվագ արձակուրդային վճարը չի տրվում, քանի որ տվյալ աշխատանքային տարում աշխատողը ձեռք չի բերել ամենամյա արձակուրդի առնվազն կեսը օգտագործելու իրավունքը, իսկ 2024-2025 թվականների ամենամյա արձակուրդի մասը օգտագործում է 2024 թվականի հոկտեմբեր ամսին և ստանում է լրացուցիչ միանվագ արձակուրդային վճարը, քանի որ տվյալ աշխատանքային տարում ձեռք է բերել ամենամյա արձակուրդի առնվազն կեսը օգտագործելու իրավունքը, այնուհետև նույն օրացուցային տարվա վերջում վերոնշյալ կարգավորումների պայմաններում ստանում է նաև 2023-2024 թվականների լրացուցիչ միանվագ արձակուրդային վճարը:

	1․ Ընդունվել է:
Նախագծի 8-րդ հոդվածում կատարվել է անհրաժեշտ փոփոխություն։























2․ Ընդունվել է ի գիտություն։
Նախագծի 10-րդ հոդվածով առաջարկվող փոփոխությամբ կնվազեցվի պետական պաշտոն և պետական ծառայության պաշտոն զբաղեցնող անձանց աշխատանքից ազատման դեպքերում հետգանձումներ կատարելու դեպքերը։ Միաժամանակ առաջարկվող կարգավորմամբ կարևորվում է ինչպես աշխատողի հանգստի իրավունքը, այնպես էլ պետական բյուջեի միջոցների արդյունավետ ծախսման հնարավորությունը։ Նախագծով առաջարկվող կարգավորումը մասնավորապես միտված է նվազեցնել այն դեպքերը, որոնք պայմանավորված են գործատուի նախաձեռնությամբ աշխատանքից ազատման պարագայում կանխավճարով վճարված արձակուրդային գումարների հետգանձումները սահմանափակող դեպքերում պետական բյուջեին հասցվող վնասները։

















































3․ Ընդունվել է ի գիտություն։
Բարձրացված հարցը կարգավորվում է «Կառավարչական իրավահարաբերությունների կարգավորման մասին» օրենքի 12-րդ հոդվածի 2-րդ և 7-րդ մասերով և 16-րդ հոդվածի 1-ին և 6-րդ մասերով։










4․ Ընդունվել է։
Նախագծի 10-րդ հոդվածում կատարվել է համապատասխան լրացում։


	51. Վարչապետի ֆինանսատնտեսագիտական վարչություն
	08.08.2024

	
	N 01/46.3/26293-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	52. Վարչապետի սոցիալական հարցերի վարչություն
	05.08.2024

	
	N 01/46.3/26293-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:

